
ၶူင်းၵၢၼ်ၶူၼ်ႉၶႂႃႉ ၶပ်ႉမၢႆၸူဝ်ႈၶၢဝ်း မူိင်းမၢၼ်ႊ (Myanmar Interim Arrangements 
Research Project- MIARP) ၼႆႉ လႆႈႁပ်ႉ ငုိၼ်းၵမ်ႉၸႆွႈ တီႈၸုမ်းငုိၼ်းၵွင်ၵၢင်ႁူမ်ႈ
သၢင်ႈၵၢၼ်ငမ်းယဵၼ် (Joint Peace Fund-JPF) ။ ၶူင်း ၵၢၼ်ၼႆႉ လႆႈႁဵတ်းသၢင်ႈမႃး 
ၶၢဝ်းတၢင်း ၵဝ်ႈလူိၼ် လူိဝ်၊ တႄႇပီႊ 2017 လူိၼ်ဢွၵ်ႇထူဝ်ႇပႃႇ တေႃႇထုိင်ပီႊ 2018 
လူိၼ်ဢွၵ်ႇထူဝ်ႇပႃႇ။ ၽူႈၶူၼ်ႉၶႂႃႉၶဝ် လႆႈဢုပ်ႇလၢတ်ႈတေႃႇ ၵၼ်တင်းၵူၼ်း 450 
ၵေႃႉလူိဝ် ၼ်ႂးၸေႊမူိင်းတႆး၊ ၸေႊမူိင်းယၢင်းၽူိၵ်ႇ၊ ၸေႊမူိင်းမွၼ်း၊ တူိင်းတၼၢဝ်း 
သီ၊ ၼေႇပျီႇတေႃႇ၊ တူိင်းယၼ်ႇၵုင်ႇ လႄႈ ၼ်ႂးမူိင်းထႆး၊ ၼ်ႂးဢၼ်လႆႈ ဢုပ်ႇလၢတ်ႈမႃး 
ၼႆႉ ပႃးတူင်ႇဝူင်းၵူၼ်း ၸူိဝ်းလႆႈ ၶၢမ်ႇတၢမ်ႇ သုိၵ်းသူိဝ်၊ တူဝ်တႅၼ်း တပ်ႉသုိၵ်းမူိင်း 
မၢၼ်ႊ၊ ႁူဝ်ၼႃႈ လႄႈ လုၵ်ႈၸုမ်း ၸုမ်းသုိၵ်းၸၢဝ်းၶူိဝ်း (EAOs)၊ မုၵ်ႉၸုမ်းတူင်ႇ 
ဝူင်းၵူၼ်း၊ ပႃႇတီႇၵၢၼ်မူိင်း၊ ၸဝ်ႈ ၼႃႈတီႈ ၵၢၼ်ၽွင်းၶဵဝ်၊ ၸဝ်ႈတႃႇၼ လႄႈ ၽူႈႁၢပ်ႇ 
ၵၢၼ် ၽၢႆႇၵမ်ႉၸႆွႈ ဢၼ်လုၵ်ႉ ၵူႊမူိင်းမူိင်းမႃး ဢိၵ်ႇတင်း ၽူႈထတ်းသၢင်ၶဝ် ၼၼ်ႉ 
ယဝ်ႉ။

‘ၶပ်ႉမၢႆၸူဝ်ႈၶၢဝ်း’ (ကြားကာလအတွင်း ဆောင်ရွက်ရမည့် အစီအစဉ်များ) ဢၼ် 
ဝႃႈၼႆႉ ၸွမ်းလူၺ်ႈ ၼႃႈၵၢၼ် ၽ်ႂမၼ်းသေ လၢႆးပုိတ်ႇ တီႈပွင်ႇမၼ်း တေဢမ်ႇ 
မူိၼ်ၵၼ်လႆႈ။ MIARP တႄႉ ပုိတ်ႇတီႈပွင်ႇ ‘ၶပ်ႉမၢႆၸူဝ်ႈၶၢဝ်း’ (Interim 
Arrangements) ၸူိင်ႉၼင်ႇၼႆ-

“ပဵၼ်ၵၢၼ်ၸွႆႈသၢင်ႈ ဢၼ်ႁဵတ်းပၼ်လႆႈ လႄႈတင်း ၵၢၼ်ဢုပ်ႉပိူင်ႇ 
ၼႂ်းဢွင်ႈတီႈ ဢၼ်လႆႈၶၢမ်ႇတၢမ်ႇသိုၵ်းသိူဝ်။ ၼႂ်းၵၢၼ်ၸိူဝ်းၼႆႉ တေပႃး 
လွင်ႈၵပ်းသိုပ်ႇတိတ်းတေႃႇ ၵႄႈၵၢင် ၸုမ်းသိုၵ်းၸၢဝ်းၶိူဝ်းလႄႈ 
ၽၢႆႇလူင်ပွင်ၸိုင်ႈ ၽွင်းယၢမ်း တိုၵ်ႉတႄႇၵိုတ်းတိုၵ်းၵၼ်သေ ၶတ်းၸႂ်သၢင်ႈ 
ၼင်ႇႁိုဝ် ၵၢၼ်မိူင်းတေၼိမ်သဝ်းမႃး” 

ၶပ်ႉမၢႆၸူဝ်ႈၶၢဝ်းၼႆႉ မၢႆထိုင် ၼႃႈၵၢၼ်ဢုပ်ႉပိူင်ႇ ၸုမ်းသိုၵ်းၸၢဝ်းၶိူဝ်း၊ ၸုမ်းမီး 
ဢႃႇၼႃႇဢုပ်ႉပိူင်ႇ လႄႈတၢင်း ယူင်ႉၶၢပ်ႈ တႃႇတေ ႁဵတ်းသၢင်ႈ ၵၢၼ်ၸွႆႈသၢင်ႈ 
ၸိူဝ်းၼႆႉ။ လွင်ႈတၢင်း ၸိူဝ်းဢၼ်ၵိူတ်ႇပဵၼ် ၼႂ်းတူင်ႇတၢင်ႇ ၶပ်ႉမၢႆၸူဝ်ႈၶၢဝ်းႁူမ်ႇ 
ငမ်းဝႆႉၼၼ်ႉ တေယၢပ်ႇ ယဵၼ်းတေႉတေႉယဝ်ႉ။   တပ်ႉသိုၵ်းမိူင်းမၢၼ်ႊ ပၼ်ႁႅင်း 
ဢီး တႃႇတေၶၢတ်ႈၶွပ်ႈ ၵၢၼ်ၸွႆႈသၢင်ႈ လႄႈ ၵၢၼ်ဢုပ်ႉပိူင်ႇ ၶွင်ၸုမ်းသိုၵ်း ၸၢဝ်း 
ၶိူဝ်းၶဝ် ၼႂ်းၼႃႈလိၼ် ၸုမ်းသိုၵ်းၸၢဝ်းၶိူဝ်းၶဝ် တိုၵ်ႉၵုမ်းၵမ်ဝႆႉယူႇၼၼ်ႉ (တီႈ 
ပိူင်ပဵၼ်ၵမ်ႈပႃႈၼမ် ပႆႇလႆႈမၵ်းတတ်းလႅၼ်ၶၼ်ႈ ၵၼ်)။ ဝႃႈႁိုဝ်ၵေႃႈယဝ်ႉ ၽုင်းငဝ်း 
ၸုမ်းသိုၵ်းၸၢဝ်းၶိူဝ်း ဢိၵ်ႇတင်း ၼႃႈၵၢၼ်ၸွႆႈသၢင်ႈ လႄႈ ၵၢၼ်ဢုပ်ႉပိူင်ႇၶဝ် သုမ်ႇ 
ငုမ်းၼႂ်း ၼႃႈလိၼ် ဢၼ်ဢႃႇၼႃႇၵၢၼ်မိူင်း ဢႃႇၼႃႇၵၢၼ်သိုၵ်း ၶူၼ်းၶဝ်းလေႃးလႄး 
ၵၼ် ဝႆႉတင်း လူင်ပွင်ၸိုင်ႈ လႄႈ တပ်ႉမတေႃႇၼၼ်ႉယဝ်ႉ။ 

ပေႃးဢဝ်ပူိင်မၼ်းဝႃႈ ၶၢဝ်းယၢမ်း “ၸူဝ်ႈၶၢဝ်း” ဢၼ်ဝႃႈၼႆႉ တေတေႃႇၵႂႃႇထုိင် 
မူိဝ်ႈယၢမ်းတေၵေႃႇသၢင်ႈလႆႈ ၼင်ႇၶေႃႈၵေႈလိတ်ႈ ၵၢၼ်မူိင်း ဢၼ်ၵႂၢင်ႈၶႂၢင်တဵမ် 
ထူၼ်ႈၼၼ်ႉ။ လွင်ႈတၢင်းဢၼ်ၵိတ်ႇၶွင်ႈ ၼ်ႂးၶၵ်ႉၵၢၼ်ငမ်းယဵၼ် မူိဝ်ႈပူၼ်ႉမႃး 
ၸူိဝ်းၼၼ်ႉ တေလႆႈၶုိၼ်းဢဝ် ၶၢဝ်းယၢမ်း ႁူဝ်ပီႊမၼ်းသေ ႁဵတ်းၶုိၼ်းယူႇယဝ်ႉ။ 
မူိဝ်ႈၽွင်းၼင်ႇၼႆ ၵၢၼ်ယွမ်းႁပ်ႉ ၶပ်ႉမၢႆၸူဝ်ႈၶၢဝ်းၼႆႉ မူိၼ်တင်း လူင်ပွင်ၸုိင်ႈ 
ႁၼ်ထုိင် ၸွမ်း ၽုင်းငဝ်းၵၢၼ်မူိင်း ၶွင်ၸုမ်းသုိၵ်းၸၢဝ်းၶူိဝ်း- ဢေႇသုတ်း ၸူိဝ်း 
လူင်းလၢႆးမုိဝ်း ၶေႃႈတူၵ်းလူင်းၵုိတ်းတုိၵ်းတူဝ်ႈမူိင်း (NCA) ၶဝ် ဢိၵ်ႇတင်း ၼႃႈ 
ၵၢၼ်ဢုပ်ႉပူိင်ႇၶဝ်ၼၼ်ႉယူႇယဝ်ႉ။ ၶေႃႈၼႄႉၼမ်း ဢၼ်လမ်ႇလွင်ႈၶေႃႈၼုိင်ႈ ၼ်ႂး 
ၽုိၼ်ႁၢႆးငၢၼ်းၼႆႉၸမ်း ပူိဝ်ႈတႃႇ ၵမ်ႉထႅမ်ပၼ် ၵၢၼ်ဢုပ်ႉပူိင်ႇ လႄႈ ၸဝ်ႈၼႃႈတီႈ 
ဢုပ်ႉပူိင်ႇ ၶွင်ၸုမ်းသုိၵ်းၸၢဝ်းၶူိဝ်းၶဝ် ႁ်ႂႈပေႃးမေႃဢဝ်ပုၼ်ႈၽွၼ်း မေႃႁပ်ႉပုၼ်ႈ 
ၽွၼ်း ၼၼ်ႉယဝ်ႉ။  

တီႈပွင်ႇ ၶေႃႈၵႂၢမ်း ‘ၶပ်ႉမၢႆၸူဝ်ႈၶၢဝ်း’ ဢၼ်ပဵၼ်တၢင်းၵၢၼ်ၼႆႉတႄႉ မီးဝႆႉ ၼႂ်း 
ၶေႃႈတူၵ်းလူင်း ၵိုတ်းတိုၵ်းတူဝ်ႈမိူင်း (NCA) ပီႊ 2015 လိူၼ်ဢွၵ်ႇထူဝ်ႇပႃႇၼၼ်ႉ 
ယဝ်ႉ။ ၵူၺ်းၼႃႇ ၼႂ်း ‘ၶပ်ႉမၢႆၸူဝ်ႈၶၢဝ်း’ ၼႆႉတႄႉ ၵဵဝ်ႇၵွင်ႉၵၼ်ဝႆႉတင်း ၸုမ်း 
သိုၵ်းၸၢဝ်းၶိူဝ်း ၸိူဝ်းပႆႇလူင်း လၢႆးမိုဝ်း NCA သေမဝ်ႇၵႃး ပႃးတင်းလွင်ႈတၢင်း 
ၸိူဝ်းဢၼ် ၶေႃႈၵႂၢမ်းၼႂ်း NCA ဢမ်ႇသုမ်ႇငုမ်းၼၼ်ႉယဝ်ႉ။ 

ၶပ်ႉမၢႆၸူဝ်ႈၶၢဝ်းၼႆႉ ၵႂၢင်ႈၶႂၢင်လိူဝ် ၶေႃႈတူၵ်းလူင်း ၼႂ်း NCA ယူႇ။ တီႈ NCA (ၵၼ် 
6၊ တွၼ်ႈ 25) ၼၼ်ႉ ႁပ်ႉႁွင်းယွမ်းႁပ်ႉဝႆႉဝႃႈ ၵဵဝ်ႇၵပ်းလူၺ်ႈ ၵၢၼ်ပၢႆးယူႇလီ၊ ၵၢၼ် 
ပၢႆးပၺ်ႇၺႃႇ၊ ၵၢၼ်မုၼ်းလႅင်း၊ ၵၢၼ်ႁၵ်ႉသႃ သိင်ႇဝႅတ်ႉလွမ်ႉ၊ ၵၢၼ်ၸတ်းၵၢၼ် 
မေႃႇႁႄႈတိုၼ်းလၢင်း၊ ၵၢၼ်ႁၵ်ႉသႃယုၵ်ႉယွင်ႈ ၾိင်ႈထုင်းယဵၼ်ႇငႄႈ လႄႈ ၽႃႇသႃႇ 
ၵႂၢမ်းလၢတ်ႈ ၸၢဝ်းၶိူဝ်း၊ ၵၢၼ်ႁူမ်ႇလူမ်ႈ လႄႈ ၵၢၼ်ၾိင်ႈမိူင်းသုမ်ႇငုမ်း လႄႈ 
ၵၢၼ်ၽဵဝ်ႈမူၺ်ႉယႃႈမဝ်းၵမ် ၸိူဝ်းၼႆႉ ၸုမ်းသိုၵ်းၸၢဝ်းၶိူဝ်း ၸိူဝ်းလူင်းလၢႆးမိုဝ်းဝႆႉ 
ၼႆႉ မီးပုၼ်ႈၽွၼ်း ၸိူင်ႉႁိုဝ် ဢၼ်ဝႃႈၼႆႉယူႇယဝ်ႉ။ တီႈၼႆႉ ပၼ်ၶႂၢင်ႉဝႆႉ ၸုမ်း 
သိုၵ်းၸၢဝ်းၶိူဝ်းၶဝ် တႃႇႁပ်ႉလႆႈ တၢင်းၸွႆႈထႅမ် ၵူႊမိူင်းမိူင်း၊ ယူႇၼႂ်းမိူင်းၸွႆႈၵေႃႈလႆႈ၊ 
ႁူမ်ႈမိုဝ်းၵွင်ႉသၢၼ်ၵၼ်တင်း လူင်ပွင်ၸိုင်ႈသေ ၶၢမ်ႈလႅၼ်လိၼ် မႃးၸွႆႈၵေႃႈလႆႈ 
ၼႆယဝ်ႉ။ ၵူၺ်းၼႃႇ တီႈၼႆႉ ဢမ်ႇမီးပိူင်ၵၢၼ် ဢၼ်တူၵ်းလူင်းလႆႈၸႂ်ၵၼ်ဝႆႉ တႃႇ 
တေဢုပ်ႇလၢတ်ႈ ယိူင်းဢၢၼ်းၸိူဝ်းၼႆႉ ၼႂ်းယူင်ႉၵၢၼ်လူင် ၶၵ်ႉၵၢၼ်ငမ်းယဵၼ်၊ 
ယဝ်ႉၵေႃႈ NCA ၼႆႉ တေႃႉတႄႉမီးဝႆႉ လွင်ႈၶိုပ်ႈၼႃႈဢိတ်း ဢွၼ်ႇ တႃႇတေပၼ်လႆႈ 
ၵၢၼ်ၸွႆႈသၢင်ႈ ဢၼ်ၽဵင်ႇမိူၼ်ၵၼ်၊ ဢၼ်ထိုင်တီႈထိုင်တၢင်း လႄႈတင်း ၵၢၼ် 
ဢုပ်ႉပိူင်ႇ ပိူဝ်ႈတႃႇ တူင်ႇဝူင်းၵူၼ်း ၸိူဝ်းလႆႈၶၢမ်ႇတၢမ်ႇသိုၵ်းသိူဝ် ၸိူဝ်းၼၼ်ႉ။ လိူဝ် 
ၼႆႉသမ်ႉ တီႈၼႂ်းၼႃႈလိၼ် မိူင်းမၢၼ်ႊ ၸဵင်ႇၸၢၼ်းဝၼ်းဢွၵ်ႇၼၼ်ႉ ၸဝ်ႈၼႃႈတီႈ 
လူင်ပွင်ၸိုင်ႈၶဝ် လႅပ်ႈလႆႈယွမ်းႁပ်ႉဝႃႈ ၸုမ်းသိုၵ်းၸၢဝ်းၶိူဝ်း ဢမ်ႇၼၼ် ၶမ်ႇပၼီႇ 

2 C O N V E N A N T  C O N S U LT

1	  ၼႂ်းၸုမ်းငိုၼ်းၵွင်ၵၢင်ႁူမ်ႈသၢင်ႈၵၢၼ်ငမ်းယဵၼ် (JPF) ၼႆႉ ၸုမ်းၸဝ်ႈတႃႇၼ ၵူႊမိူင်းမိူင်း 11 ၸုမ်း- 
ဢေႃးသထရေးလီႇယႃႇ၊ ၶၼေႇတႃႇ၊ တႅၼ်းမၢၵ်ႈ၊ ႁူမ်ႈတုမ်ယူႇရူဝ်းပႃႇ၊ ၾိၼ်းလႅၼ်ႇ၊ ဢီႇတႃႇလီႇ၊ 
ၵျႃႇပၢၼ်ႇ၊ ၼေႃႉဝူၺ်ႇ၊ သႂိတ်ႈၸႃႇလႅၼ်ႇ၊ မိူင်းဢိင်းၵလဵတ်ႈ လႄႈ မိူင်းႁူမ်ႈတုမ်ဢမႄႇရီႇၵၼ်ႇ (https://
www.jointpeacefund.org/)။

သုၼ်ႇလဵဝ်ၶဝ် ပဵၼ်ငဝ်ႈၵၼ်း တႃႇၵၢၼ်ၸွႆႈသၢင်ႈပၼ် ၵူၼ်းမိူင်း ၼမ်လိူဝ်သေ 
ၵၢၼ်ဢုပ်ႉပိူင်ႇ လႄႈ ၸဝ်ႈၼႃႈတီႈ လူင်ပွင်ၸိုင်ႈၶဝ် ၼႆယဝ်ႉ။

ၸုမ်းသိုၵ်းၸၢဝ်းၶိူဝ်း ၼႂ်းမိူင်းမၢၼ်ႊ ဢမ်ႇပဵၼ်တၢင်းၵၢၼ် ၸိူဝ်းႁၢမ်ႉၸုမ်းယႂ်ႇၶဝ် 
ဢဝ်ဝႆႉၼႃႈၵၢၼ်ဢုပ်ႉပိူင်ႇ ၼႂ်းပိုၼ်ႉတီႈ ဢၼ်ၶဝ်ပၵ်းသဝ်းၵုမ်းၵမ်ဝႆႉၼၼ်ႉ၊ 
ႁူမ်ႈမိုဝ်းၵၼ် တင်းၸုမ်းတူင်ႇဝူင်းၵူၼ်းၶဝ်သေ လႆႈႁဵတ်းၵၢၼ်ၸွႆႈသၢင်ႈမႃး ၵႂၢင်ႈ 
ၵႂၢင်ႈၶႂၢင်ၶႂၢင် ပီႊယၢဝ်းၶၢဝ်းႁိုင်။ ၸုမ်းသိုၵ်းၸၢဝ်းၶိူဝ်း တီႈမိူင်းမၢၼ်ႊ ၸဵင်ႇၸၢၼ်း 
ဝၼ်းဢွၵ်ႇ ၸိူင်ႉၼင်ႇ ၶွင်ႇသီႇဢဝ်ၶိုၼ်းၸိုင်ႈတႆး (RCSS)၊ ႁူမ်ႈတုမ်ၸိူဝ်ႉၸၢတ်ႈ 
ယၢင်းၽိူၵ်ႇ (KNU) လႄႈ တင်း ပႃႇတီႇမိူင်းမွၼ်းမႂ်ႇ (NMSP) ၶဝ်ၼႆႉ မိူၼ်ဝႆႉတင်း 
လူင်ပွင်ၸိုင်ႈ ၼႂ်းပိုၼ်ႉတီႈဢွၼ်ႇၶဝ် (ၼႃႈလိၼ်ၵိုတ်းတိုၵ်း) ၼၼ်ႉယဝ်ႉ။ ၼႆလႄႈ 
မီးဢေႃးၸႃႇ သုမ်ႇငုမ်းဝႆႉတၢၼ်ႇတၢၼ်ႇသေ ၶဝ်ပၼ်လႆႈ ၵၢၼ်ၸွႆႈသၢင်ႈၵမ်ႈၽွင်ႈ 
ၼႂ်းပိုၼ်ႉတီႈ တိတ်းၸပ်းလႅၼ်လိၼ် ‘ၵၢၼ်ဢုပ်ႉပိူင်ႇ လေႃးလႄးၵၼ်ဝႆႉ’ တင်းလူင် 
ပွင်ၸိုင်ႈ ဢိၵ်ႇတင်းတပ်ႉသိုၵ်းမိူင်းမၢၼ်ႊ။ တူဝ်ယၢင်ႇမၼ်းၸမ်း- ၸုမ်းသိုၵ်းၸၢဝ်း 
ၶိူဝ်း သၢမ်ၸုမ်းၼႆႉ ဢုပ်ႉပိူင်ႇ ၵမ်ႉထႅမ်ဝႆႉ ႁူင်းႁဵၼ်း 2,000 လင်လိူဝ်၊ တီႈၼၼ်ႉ 
ပူင်သွၼ်ဝႆႉတင်း ၵႂၢမ်းလၢတ်ႈၸၢဝ်းၶိူဝ်း ၼင်ႇႁိုဝ် လုၵ်ႈဢွၼ်ႇၶဝ် တေမီးတိုဝ်ႉတၢင်း 
ပၢႆးပၺ်ႇၺႃႇ လႆႈၼၼ်ႉ။ ႁူမ်ႈမိုဝ်းၵၼ်တင်း ၸုမ်းတူင်ႇဝူင်းၵူၼ်း ၼႂ်းပိုၼ်ႉတီႈသေ 
ႁဵတ်းသၢင်ႈပႃး ၵၢၼ်ၸွႆႈသၢင်ႈ ပၢႆးယူႇလီ၊ ၵၢၼ်တတ်းသိၼ် ဢိၵ်ႇတင်း ၵၢၼ်တၢင်ႇ 
မဵဝ်းယူႇယဝ်ႉ။2

ၼႂ်းပိုၼ်ႉတီႈ ၸုမ်းသိုၵ်းၸၢဝ်းၶိူဝ်းၸိူဝ်းပႆႇလူင်းလၢႆးမိုဝ်း၊ ၸိူဝ်းတိုၵ်ႉပဵၼ်ပၢင်တိုၵ်း
ၵၼ်ယူႇၼၼ်ႉၵေႃႈ လႆႈႁၼ် မီးဝႆႉၶပ်ႉမၢႆၸိူင်ႉၼႆယူႇယဝ်ႉ။ တူဝ်ယၢင်ႇၸမ်း- ၼႂ်း 
ၸေႊမိူင်းၶၢင် လႄႈ မိူင်းတႆးပွတ်းႁွင်ႇၼၼ်ႉ မုၵ်ႉၸုမ်းသဝ်းၶေႃၶၢင် (KIO) လႄႈ 
ၸုမ်းသိုၵ်းၸၢဝ်းၶိူဝ်းတၢင်ႇၸုမ်းၶဝ် လႆႈဢုပ်ႉပိူင်ႇဝႆႉ ၼႂ်းပိုၼ်ႉတီႈ ၽၢႆႇလင် တႅဝ်း 
ၼႃႈသိုၵ်း ဢၼ်တိုၵ်ႉလိူတ်ႇမႆႈဝႆႉၼၼ်ႉယူႇယဝ်ႉ။ တီႈၼႆႈၼႆႉ သင်ဝႃႈ ငိုၼ်းတွင်း 
ၶူဝ်းၶွင် ဢမ်ႇၵုမ်ႇထူၼ်ႈ ပေႃးၼႆၸိုင် တေလႆႈမီး ၵၢၼ်တႃႇၵွပ်ႇၵူႈသၢႆၸႂ် ပုၼ်ႈတႃႇ 
ၵူၼ်းၶၢႆႉပၢႆႊယူႇသဝ်းၼႂ်းမိူင်း (IDPs) လႄႈတင်း တူင်ႇဝူင်းၵူၼ်းတၢင်ႇၸိူဝ်း ဢၼ်
မီးလွင်ႈယူပ်ႈယွမ်းတင်းၼမ်ၼၼ်ႉ။

တီႈၼႆႉ တေမီးၶေႃႈဢၢင်ႈပိူင်လူင် သၢမ်ၶေႃႈ ဢၼ်တေၵမ်ႉယွင်ပၼ်လႆႈ 
‘ၶပ်ႉမၢႆၸူဝ်ႈၶၢဝ်း’ ၼႆႉ-

1.	 ၶပ်ႉမၢႆၸူဝ်ႈၶၢဝ်း ဢၼ်လီတီႈသုတ်းၼႆႉ တေၸႆွႈထႅမ်ပၼ်လႆႈ ၼင်ႇႁိုဝ် တေလႆႈ 
မႃး ၽွၼ်းၵၢၼ် ဢၼ်လီတီႈသုတ်း ပုၼ်ႈတႃႇ တူင်ႇဝူင်းၵူၼ်း ၸူိဝ်းမီးတၢင်း 
ယူပ်ႈယွမ်းၼမ်၊ ၸူိဝ်းလႆႈထုၵ်ႇဝဵၼ်ႉဢွၵ်ႇဝႆႉသေ လႆႈယူႇသဝ်းဝႆႉ ၼ်ႂးပုိၼ်ႉတီႈ 
ပဵၼ်သုိၵ်းပဵၼ်သူိဝ်ၼၼ်ႉ။ ၽူိဝ်ႇတေ ‘ပိၼ်ႇလႅၵ်ႈလၢႆႈပႅတ်ႈ ၵူင်းပၼ်ႇ’၊  တႃႉ 
ထုၵ်ႇလီၵမ်ႉၸႆွႈပၼ် ယူင်ႉၵၢၼ် ဢၼ်လႆႈမီးဝႆႉထႃႈၼၼ်ႉ လူၺ်ႈလွင်ႈလ်ႂလွင်ႈ 
ၼၼ်ႉၼႆႉ လီႁပ်ႉႁၼ်ထုိင်ဝႃႈ ပဵၼ်လၢႆးၵၢၼ်လီတီႈသုတ်း ၼႆယဝ်ႉ။ (လၢႆးၶဝ်ႈ 
ၸမ် ‘တွင်ႈထၢမ်ႁူမ်ႁူမ်ၸူမ်းၸူမ်း’)။ တူဝ်ယၢင်ႇမၼ်း ၼင်ႇႁိုဝ် တေပဵၼ်မႃးလႆႈ 
ၼင်ႇလူင်ပွင်ၸုိင်ႈ ယူိင်းဢၢၼ်းဝႆႉ- တၢင်းၼမ် လုၵ်ႈဢွၼ်ႇမႃးၶုိၼ်ႈႁဵၼ်း၊ 
လွင်ႈလူလွမ်တူၺ်းထုိင် ပၢႆးယူႇလီ လႄႈ လွင်ႈမုၼ်းလႅင်း တၢင်ႇပူိင်၊ ၸူိဝ်းၼႆႉ 

တႄႉ ဢိင်ဝႆႉၼူိဝ် ၼႃႈၵၢၼ် ၸုမ်းသုိၵ်းၸၢဝ်းၶူိဝ်း လႄႈ ၸုမ်းတူင်ႇဝူင်းၵူၼ်း 
ၸူိဝ်းပွင် ပဵၼ်လႆႈၼၼ်ႉယဝ်ႉ။ တီႈၵၼ် 3 ၼႆႉ ပုိတ်ႇၼႄဝႆႉဝႃႈ ၵဵဝ်ႇၵပ်း ၵၢၼ် 
ၸူိင်ႉၼင်ႇၼႆၼႆႉ တေလႆႈႁဵတ်းႁိုဝ် ၵပ်းသၢၼ်ၵၼ်တင်း ၸုမ်းၵဵဝ်ႇၵွင်ႉၶဝ် 
ႁဵတ်းသၢင်ႈၵႂႃႇၼၼ်ႉ၊ လႄႈတင်း ၼႃႈၵၢၼ်ၶုိၵ်ႉၶၵ်ႉ တတ်းၵၢင်ၶဝ်ႈမႃးၸူိဝ်း 
ၼၼ်ႉ။ 

2.	 ၸုမ်းသုိၵ်းၸၢဝ်းၶူိဝ်း ၼ်ႂးမူိင်းမၢၼ်ႊ ၵမ်ႈပႃႈၼမ် (ပႃးၸုမ်းၸူိဝ်းလူင်းလၢႆးမုိဝ်း 
ဢိၵ်ႇတင်း ၸဵမ်ၸုမ်းၸူိဝ်း ပႆႇလူင်းလၢႆးမုိဝ်း NCA)  ၼႆႉ မီးဝႆႉဢူမုၼ်ၵၢၼ်မူိင်း 
ၶဝ်ႈပူိင်ၶဝ်ႈတၢင်း ဢၼ်ၸုၵ်းမၼ်ႈမႃး ပီႊယၢဝ်းၶၢဝ်းႁိုင် ၼ်ႂးတူင်ႇဝူင်းၵူၼ်း 
ဢၼ်ၶဝ်လၢတ်ႈဝႃႈ ၶဝ်တၢင်တူဝ်ယူႇ ဢၼ်ဝႃႈၼၼ်ႉ။ ၵမ်ႉယွင်ပၼ် တီႈၵၢၼ် 
ဢုပ်ႉပူိင်ႇ လႄႈ ၵၢၼ်ၸႆွႈသၢင်ႈ ဢၼ်ၸုမ်းသုိၵ်းၸၢဝ်းၶူိဝ်းၶဝ် ႁဵတ်းသၢင်ႈယူႇ 
ၼၼ်ႉ ပေႃးၼႆၸုိင် ၸၢင်ႊပိၼ်ႇပႆႇႁၼ်လႆႈ ၶၵ်ႉၵၢၼ်ငမ်းယဵၼ်ၼႆႉ မူိၼ်ဝႆႉၼင်ႇ 
သဵၼ်ႈတၢင်း တႃႇၸုိင်ႈမူိင်း တေၶဝ်ႈႁႃၸူးလႆႈ ၼ်ႂးပုိၼ်ႉတီႈ ဢၼ်ၶဝ်ဢုပ်ႉပူိင်ႇ 
ႁင်းတူဝ်ၵဝ်ႇၶဝ်မႃး မူိဝ်ႈၵူႊပွၵ်ႈၼၼ်ႉယဝ်ႉ။ ယဝ်ႉၵေႃႈ တေမူိၼ်တင်း ဢမ်ႇ 
တွင်ႈဢမ်ႇထၢမ် ၵူၼ်းၵဵဝ်ႇၵွင်ႉ ၼ်ႂးပုိၼ်ႉတီႈသေ ပုတ်ႈတႅၼ်းလႆႈ တီႈသုၼ်ႇႁဵတ်း 
သၢင်ႈ လႄႈ ၵၢၼ်ႁဵတ်းသၢင်ႈ ၸုမ်းသုိၵ်းၸၢဝ်းၶူိဝ်းၶဝ် လႆႈႁပ်ႉႁဵတ်းယူႇၼၼ်ႉ။ 
ၼင်ႇႁိုဝ် တေဢမ်ႇႁၼ်ၽိတ်းၵၼ်ၼၼ်ႉ ထုၵ်ႇလီၸႆွႈထႅမ်ပၼ် တင်းလၢႆးတၢင်း 
ဢၼ်ဢမ်ႇတုမ်ႉတူဝ်ႉသရေႇၸုိဝ်ႈသဵင် ၸုမ်းသုိၵ်း ၸၢဝ်းၶူိဝ်းၶဝ် ဢိၵ်ႇတင်း 
ၽွၼ်းလီ လူင်ပွင်ၸုိင်ႈ။ ၽွၼ်းပၢင်ႈ ၵၢၼ်ငမ်းယဵၼ် ဢၼ်လႆႈမႃးၸွမ်း ၶၢဝ်း 
ယၢမ်းလ်ႂ ၶၢဝ်းယၢမ်းၼၼ်ႉ သင်ႁူမ်ႈမုိဝ်းၵၼ်တင်း ၸုမ်းၸူိဝ်းဢၼ် တုိၵ်ႉႁဵတ်း 
ၵၢၼ်ၸႆွႈထႅမ် ၵူၼ်းမူိင်းဝႆႉ ပေႃးၼႆၸုိင် တုိၼ်းမီးၽွၼ်းလီ ပုၼ်ႈတႃႇ တူင်ႇဝူင်း 
ၵူၼ်း ၸူိဝ်းလႆႈထုၵ်ႇဝဵၼ်ႉဢွၵ်ႇဝႆႉၼၼ်ႉယူႇယဝ်ႉ။

3.	 ၶပ်ႉမၢႆၸူဝ်ႈၶၢဝ်းၼႆႉ ၸၢင်ႊပဵၼ်လႆႈ လွင်ႈတၢင်းလမ်ႇလွင်ႈ ၼႂ်းၵၢၼ်ၵေႃႇသၢင်ႈ  
“ၾိင်ႈပိူင်ၾႅတ်ႇတရႄႇ ဢၼ်လုၵ်ႉတၢင်းတႂ်ႈသၢင်ႈၶိုၼ်ႈ” ၼႂ်းမိူင်းမၢၼ်ႊယူႇ 
သေ ၵမ်ႉထႅမ်ပၼ်လႆႈ ၵၢၼ်ဢုပ်ႉပိူင်ႇတူင်ႇတၢင်ႇ ႁႂ်ႈထိုင်တီႈ၊ ႁႂ်ႈၸၢင်ႊၽိုၵ်း 
ဢဝ်လႆႈတူဝ်ထူပ်း ၵၢၼ်ၸတ်း သၢင်ႈႁင်ႈပွင် ႁင်းၶေႃ (self-determination) 
ၼၼ်ႉယူႇယဝ်ႉ။ ၼႃႈၵၢၼ်ဢုပ်ႉပိူင်ႇ လႄႈ ၵၢၼ်ၸွႆႈသၢင်ႈၵူၼ်းမိူင်း ဢၼ်ၸုမ်း 
သိုၵ်းၸၢဝ်းၶိူဝ်း (ဢၼ်ႁူမ်ႈမိုဝ်းၵၼ်တင်း ၸုမ်းသၢင်ႈတူင်ႇဝူင်းၵူၼ်းၶဝ်) 
ၸိူဝ်းၼႆႉ ထုၵ်ႇလီႁပ်ႉႁွင်းပဵၼ် မၢၵ်ႇဢုတ်ႇ ၵေႃႇသၢင်ႈ ၾိင်ႈပိူင်ၾႅတ်ႇတရႄႇ 
ၼႂ်းမိူင်းမၢၼ်ႊယူႇယဝ်ႉ။ ၽူႈၵဵဝ်ႇၵွင်ႉ ၸိူဝ်းလမ်ႇလွင်ႈၶဝ် ႁပ်ႉႁၼ်ထိုင်ဝႃႈ 
ၼႆႉတေပဵၼ် ၶေႃႈၵေႈလိတ်ႈ ၵၢၼ်မိူင်း ပုၼ်ႈတႃႇ ပတိၵ်ႈၶၢတ်ႈ ယိပ်းၵွင်ႈၵၢင်ႇ 
ဢၼ်ပဵၼ်မႃး ႁိုင်လၢႆသိပ်းပီႊမိူင်းၼၼ်ႉ ၼႆယဝ်ႉ။

ပိုၼ်ႉတီႈၼႂ်းမိူင်းမၢၼ်ႊ ၸိူဝ်းလႆႈၶၢမ်ႇတၢမ်ႇသိုၵ်းသိူဝ်ၼႆႉ လုၵ်ႉတီႈ ၵၢၼ်ဢုပ်ႉပိူင်ႇ၊ 
ၵၢၼ်ၸွႆႈသၢင်ႈ လေႃးလႄးၵၼ်ဝႆႉၼႆႉသေ တေလႅၵ်ႈ လၢႆႈၶၢႆႉၸူး ၵၢၼ်ဢုပ်ႉပိူင်ႇ၊ 
ၵၢၼ်ၸွႆႈသၢင်ႈ ပၵ်းလဵဝ်ပိူင်လဵဝ်ၼၼ်ႉ သင်ဝႃႈ ဢမ်ႇမီးၵၢၼ်ႁူမ်ႈမိုဝ်းၵၼ်လီလီ၊ 
သင်ဢမ်ႇဢုပ်ႇဢမ်ႇငူပ်ႉ ငီႉၵၼ် ၽၢႆႇၵၢၼ်မိူင်း၊ ၽၢႆႇလၢႆးတၢင်းမၼ်းၼႆၸိုင် တေ 
ယၢပ်ႇၽိုတ်ႇယူႇတေႉတေႉယဝ်ႉ။ ၸဵမ်မိူဝ်ႈပီႊ 2016 ၶၵ်ႉၵၢၼ်ငမ်းယဵၼ် ယိုဝ်ႈ 
ယိုတ်ႈၵႂႃႇပႅတ်ႈ၊ ၼႆလႄႈ ‘ၶပ်ႉမၢႆၸူဝ်ႈၶၢဝ်း’ ဢၼ်ဝႃႈၼႆႉၵေႃႈ လီသူၼ်ၸႂ်ၵၼ်မႃး 
တေႉယူႇယဝ်ႉ။

သင်ဝႃႈ မီးမႃးပၢင်ဢုပ်ႇၵုမ်ၵၢၼ်မူိင်း တီႈၶၵ်ႉၵၢၼ်ငမ်းယဵၼ်ၼႆၸုိင် တေၸၢင်ႊႁႃလႆႈ 
ၶေႃႈၵေႈလိတ်ႈၵၢၼ်မူိင်း ၵမ်ႈၽွင်ႈ ပုၼ်ႈတႃႇ တေတဵမ်ထူၼ်ႈ ၶေႃႈယူိင်းဢၢၼ်း ႁူဝ် 
ၼႃႈ ၽၢႆႇၸၢဝ်းၶူိဝ်းၶဝ် ၶ်ႂႈလႆႈၶ်ႂႈပဵၼ်ၼၼ်ႉ။ ၼႆႉ တေလႆႈငူပ်ႉငီႉၵၼ်တင်း ၸုမ်း 

2	 ၵူၺ်းၵႃႈ ၸုမ်းသိုၵ်းၸၢဝ်းၶိူဝ်းလဵၵ်ႉလဵၵ်ႉဢွၼ်ႇၶဝ် ၼႂ်းမိူင်းၼႆႉ ၵုမ်းၵမ်ၼႃႈလိၼ်လဵၵ်ႉလဵၵ်ႉဢွၼ်ႇသေ 
ၸတ်းၵၢၼ်ဢုပ်ႉပိူင်ႇ လႄႈ ၵၢၼ်ၸွႆႈသၢင်ႈၵူၼ်းမိူင်း ဢိတ်းဢွၼ်ႇယူႇႁင်းၽႂ်မၼ်း။ 



သုိၵ်းၸၢဝ်းၶူိဝ်း (လႄႈတင်း ပႃႇတီႇၵၢၼ်မူိင်း) ၶၼ်ၶၼ်ဝႆးဝႆး ႁ်ႂႈဢွၵ်ႇၶေႃႈတွပ်ႇလႆႈ 
ၼ်ႂးလိၵ်ႈႁူမ်ႈမၢႆမူိင်းႁူမ်ႈတုမ် (Union Peace Accord)၊ ႁ်ႂႈမီးၽွၼ်းလီ ပုၼ်ႈတႃႇ 
လူင်ပွင်ၸုိင်ႈ လႄႈ ႁူဝ်ၼႃႈ ၽၢႆႇၸၢဝ်းၶူိဝ်းၶဝ်။ ၼႃႈၵၢၼ် ၸူိဝ်းတေၸၢင်ႊၶုိပ်ႈၼႃႈ
လႆႈၼၼ်ႉၸမ်း ၼုိင်ႈ- ပေႃႇလၸီႇ ပၢႆးပၺ်ႇၺႃႇ လႄႈ ၽႃႇသႃႇၵႂၢမ်းလၢတ်ႈ (ႁၼ်ထုိင် 
ၸွမ်းသေ ၵမ်ႉၸႆွႈပၼ်ငုိၼ်းတွင်း ပုၼ်ႈတႃႇ ပၵ်းပူိင်ႁူင်းႁဵၼ်း ၶွင်ၸုမ်းသုိၵ်းၸၢဝ်း 
ၶူိဝ်းၶဝ်၊ ၼင်ႇႁိုဝ် တေဢဝ်ၵႂၢမ်းဢူႈမႄႈ ပူင်သွၼ်လႆႈၼ်ႂးႁူင်းႁဵၼ်း လူင်ပွင်ၸုိင်ႈ)၊ 
သွင်- ပၼ်ႁႃတီႈလိၼ် (တေလႆႈႁၼ်ထုိင် ယွမ်းႁပ်ႉ ဝ်ႂပူိင်ႇတီႈ လိၼ် ဢၼ်ၸုမ်းသုိၵ်း 
ၸၢဝ်းၶူိဝ်းၶဝ် ဢွၵ်ႇဝႆႉပၼ်၊ တေလႆႈၵူတ်ႇထတ်းပိၼ်ႇပႅင် ၾိင်ႈမူိင်းတီႈလိၼ် ၸူိဝ်း
ဢၼ်ဢမ်ႇၽဵင်ႇပဵင်းၸွမ်းထမ်း၊ တေလႆႈပၼ် ငုိၼ်းသေတႅၼ်း ဢမ်ႇၼၼ် ၶုိၼ်းမွပ်ႈ 
ပၼ်တီႈလိၼ် တီႈၵူၼ်းၸူိဝ်း လႆႈထုၵ်ႇယုိတ်း သိမ်းဢဝ်တီႈလိၼ် လူၺ်ႈလၢႆး ဢမ်ႇ 
ၽဵင်ႇပဵင်းၸွမ်းထမ်းၼၼ်ႉ)၊ သၢမ်- ၵၢၼ်ၸတ်းၽႅၼ် ၶူဝ်းႁႄႈတုိၼ်းလၢင်း ဢၼ် 
ၽဵင်ႇပဵင်းၵၼ် လႄႈ သီႇ- ၵေႈလိတ်ႈ လွင်ႈၵူၼ်းမူိင်း လႆႈထုၵ်ႇတဵၵ်းတဵင် ၶၢႆႉတီႈယူႇ။ 
ၸူိဝ်းၼႆႉ ပဵၼ်ၶပ်ႉမၢႆၸူဝ်ႈၶၢဝ်းယဝ်ႉ။ ၸူိဝ်းၼႆႉ ဢမ်ႇၵိတ်ႇႁေႉ ၶႂၢင်တၢင်း တႃႇၽူႈ 
လမ်ႇလွင်ႈ ၸၢဝ်းၶူိဝ်းၶဝ် တေသုိပ်ႇတူင်ႉၼုိင် ၶတ်းသၢင်ႈ တႃႇၾိင်ႈပူိင်ၾႅတ်ႇတရႄႇ 
ဢိၵ်ႇတင်း ၵၢၼ်မူၼ်ႉမႄး လၵ်းမူိင်း 2008 ၼၼ်ႉ။ 

မၢင်ပွၵ်ႈမၢင်လ်ႂ လႆႈႁၼ်မီးငူိၼ်ႈငဝ်း လီၸ်ႂဢုၼ်ႇၸွမ်းသေတႃႉၵေႃႈ လွင်ႈၶၢတ်ႈၶွပ်ႇ 
ဢၼ်ၵိတ်ႇၶွင်ႈႁေႉႁၢမ်ႈ ၶပ်ႉမၢႆၸူဝ်ႈၶၢဝ်းၼႆႉၸမ်း လွင်ႈလူင်ပွင်ၸုိင်ႈ လႄႈ ၽၢႆႇ 
တပ်ႉသုိၵ်းမၢၼ်ႊ ဢမ်ႇပႃးၸ်ႂပႃးၶေႃး ၽၢႆႇၵၢၼ်မူိင်းၼၼ်ႉယဝ်ႉ။ တီႈတေႉ ၽုိၼ်ႁၢႆး 
ငၢၼ်းၼႆႉ လူပ်းလင်ဝႆႉ (ၼ်ႂးလူိၼ်သႅပ်ႇထႅမ်ႇပႃႇ 2018) သေတႃႉ လူင်ပွင်ၸုိင်ႈ တုိၵ်ႉ 
ၶၢတ်ႈၶွပ်ႈ လွင်ႈၵပ်းသုိပ်ႇ ၵႄႈၵၢင် ၸုမ်းသုိၵ်းၸၢဝ်းၶူိဝ်း လႄႈ မုၵ်ႉၸုမ်း ၸူိဝ်းတေ 
ၸႆွႈထႅမ်ၶဝ်ၼၼ်ႉယူႇ။ လူိဝ်ၼႆႉသမ်ႉ တၢင်းႁၼ်ထုိင်ၼူိဝ် ၵၢၼ်ဢုပ်ႉပူိင်ႇ ၼ်ႂးပုိၼ်ႉ 
တီႈၵုိတ်းတုိၵ်းၼၼ်ႉ ပႆႇၶဝ်ႈပႆႇၵွင်ႉၵၼ်လႆႈ တင်းၵၢၼ်ပိၼ်ႇပႅင်လႅၵ်ႈလၢႆႈ လၵ်းမူိင်း၊ 
ၾိင်ႈမူိင်း လႄႈ ပေႃႇလၸီႇ ၼ်ႂးၶၵ်ႉၵၢၼ်ပၢႆးမူိင်း ဢၼ်တုိၵ်ႉၵႂႃႇယူႇၼၼ်ႉ။ ၸူိင်ႉၼင်ႇ 
ဢုပ်ႇၵုမ်ၵၼ်ဝႆႉ ၼ်ႂးတွၼ်ႈ 3၊ ၽူႈတူင်ႉၼုိင် ၼ်ႂးၼႃႈၵၢၼ်ငမ်းယဵၼ်ၶဝ် ဢမ်ႇသူႈလႆႈ 
ၶဝ်ႈႁူမ်ႈပႃးၸွမ်း ၼ်ႂးပၢင်ဢုပ်ႇဢူဝ်း တႃႇတေပိၼ်ႇပႅင် ၾိင်ႈမူိင်း လႄႈ ပေႃႇလၸီႇ 
တီႈၸၼ်ႉမူိင်းႁူမ်ႈတုမ်၊ တီႈၼ်ႂးလုမ်းတႅၼ်းၽွင်း ၸူိဝ်းၼၼ်ႉ။ ၼႆႉၸမ်း ယွၼ်ႉပူိဝ်ႈ 
ၽၢႆႇၸုမ်းသုိၵ်းၸၢဝ်းၶူိဝ်းၶဝ် ဢမ်ႇႁၼ်ထုိင်ဢမ်ႇမၵ်းမၼ်ႈ ၽုင်းငဝ်းၵၢၼ်မူိင်း ၶွင် 
လုမ်းတႅၼ်းၽွင်း လႄႈ ယူင်ႉၶၢပ်ႈၵၢၼ်ဢုပ်ႉပူိင်ႇ ၸူိဝ်းမီးတ်ႂႈ လၵ်းမူိင်း 2008 ၼၼ်ႉ 
ၵေႃႈ ပႃးပွတ်းဢွၼ်ႇတွၼ်ႈၼုိင်ႈ ယူႇယဝ်ႉ။ သင်ဝႃႈ ၶပ်ႉမၢႆၸူဝ်ႈၶၢဝ်း ၸူိဝ်းၼႆႉ ႁဵတ်း 
ႁ်ႂႈ ၵၢၼ်ငမ်းယဵၼ် လႄႈ ၵၢၼ်ႁုၼ်ႈမုၼ်းၶုိၼ်ႈယ်ႂႇ ၼ်ႂးမူိင်းမၢၼ်ႊ ၸဵဝ်းထုိင်တီႈၼႆ 
တႄႉ တေၸၢင်ႊၵွင်ႉသၢၼ်ၵၼ်လႆႈ ၵႄႈၵၢင် ပုိၼ်ႉတီႈ ၸူိဝ်းလႆႈၶၢမ်ႇတၢမ်ႇသုိၵ်းသူိဝ် 
(ပူိင်ယ်ႂႇ ၸူိဝ်းၵုိတ်းတုိၵ်းဝႆႉ) လႄႈ တင်းမူိင်းပတ်းပုိၼ်ႉ။ ၼင်ႇႁိုဝ် တေၵမ်ႉၸႆွႈ ၶၵ်ႉ 
ၵၢၼ်ငမ်းယဵၼ် ႁ်ႂႈပေႃးၼႅၼ်ႈၼႃလႆႈၼၼ်ႉ ၽူႈလမ်ႇလွင်ႈၶဝ် ထုၵ်ႇလီႁပ်ႉပၢၵ်ႇဝႃႈ 
ၵၢၼ်ဢၼ်ၶဝ်ႁဵတ်းယူႇၼၼ်ႉ ယႃႇပေႁ်ႂႈ တုမ်ႉတူိဝ်ႉ ၶေႃႈတူၵ်းလူင်းၵုိတ်းတုိၵ်းတူဝ်ႈ
မူိင်း (NCA) ၊ ယႃႇပေႁ်ႂႈ ၶတ်း သၢၼ်ၵၼ်တင်း ၶပ်ႉမၢႆၸူဝ်ႈၶၢဝ်းယူႇယဝ်ႉ။

တီႈၼႆႈၼႆႉ ၽူႈလမ်ႇလွင်ႈၸၢဝ်းၶိူဝ်းၶဝ် မႆႈၸႂ်ၸွမ်းၼႆႉၸမ်း သင်မုၵ်ႉၸုမ်းၵူႊမိူင်း 
မိူင်းၶဝ် ဢိၵ်ႇတင်းၸဝ်ႈတႃႇၼလူင်ၶဝ် ဢီးသူၼ်း ႁႂ်ႈ “ၶပ်ႉမၢႆတႃႇႁူမ်ႈလေႃးၵၼ်” 
ဢၼ်ယိူင်းဢၢၼ်း တႃႇဢဝ်ၼႃႈၵၢၼ်ၸွႆႈသၢင်ႈၵူၼ်းမိူင်း ၶွင်ၸုမ်းသိုၵ်းၸၢဝ်းၶိူဝ်း 
ႁူမ်ႈလေႃးၵၼ်တင်း ၶွင်လူင်ပွင်ၸိုင်ႈၼၼ်ႉယဝ်ႉ။ မိူဝ်ႈၽွင်း တေဢဝ်ယူင်ႉၶၢပ်ႈ 
ၼႃႈၵၢၼ် ၽၢႆႇၸုမ်းသိုၵ်းၸၢဝ်းၶိူဝ်းၶဝ် လႄႈ ၽၢႆႇလူင်ပွင်ၸိုင်ႈ တေႁူမ်ႈလေႃးၵၼ် 
ၼၼ်ႉ ၸၢင်ႈထုၵ်ႇမႅၼ်ႈ မၢင်တီႈမၢင်တွၼ်ႈ၊ ၶပ်ႉမၢႆၸူဝ်ႈၶၢဝ်းၼႆႉ ပဵၼ်တၢင်းၸွႆႈထႅမ် 
ပုၼ်ႈတႃႇ ၸုမ်းသိုၵ်းၸၢဝ်းၶိူဝ်း လႄႈ ၸုမ်းသၢင်ႈတူင်ႇဝူင်းၵူၼ်း ၵမ်ႈၼမ် ၸိူဝ်း 
ၸုၵ်းမၼ်ႈယူႇႁင်းၶဝ်ၼၼ်ႉ။ လွင်ႈၼႆႉ ဢမ်ႇၶၢမ်ႇၽိတ်းပိူင်ႈလႆႈ၊ ဢၼ်လႆႈႁူႉၵၼ် 
ဝႆႉ ၵႂၢင်ႈၵႂၢင်ႈၶႂၢင်ၶႂၢင် ၼၼ်ႉတႄႉ ၸဝ်ႈတႃႇၼၶဝ် ယိူင်းဢၢၼ်း တႃႇႁႂ်ႈၼမ်ႉၵတ်ႉ 

ႁဵတ်းၵၢၼ် လူင်ပွင်ၸိုင်ႈလီမႃးသေ ယူင်ႉၶၢပ်ႈမၼ်း ႁႅင်းမႃးၼၼ်ႉ၊ ဢဝ်ယူင်ႉ 
ၶၢပ်ႈၸိူဝ်းၼၼ်ႉ မႄႇၶႂၢၵ်ႈမႃး ႁႂ်ႈထိုင်ဢွင်ႈတီႈၸိူဝ်းယၢမ်ႈပဵၼ်သိုၵ်းပဵၼ်သိူဝ်မႃး 
ၼၼ်ႉ။ မၢင်ၸိူဝ်းၵေႃႈ မႆႈၸႂ်ၸွမ်း သင်ဝႃႈ ၶၵ်ႉၵၢၼ် ငမ်းယဵၼ် ဢမ်ႇပဵၼ်ၵၢၼ်လႆႈ 
ငၢႆႈငၢႆႈ ပိူဝ်ႈတႃႇ တေပဵၼ်မႃးလႆႈ ၼင်ႇၽူႈလမ်ႇလွင်ႈၸၢဝ်းၶိူဝ်းၶဝ် တုၵ်းယွၼ်းဝႆႉ 
ပဵၼ်မိူင်းၾႅတ်ႇတရႄႇ ၼႆၵွၼ်ႇယဝ်ႉ။

ၵၢၼ်ၵမ်ႉၸႆွႈတႃႇငမ်းယဵၼ်ၼႆႉ ၵႆႉလႆႈတေႃႇသူႈၵၼ်တင်း လွင်ႈၶဵင်ႈၶႅင် ၵႄႈၵၢင် 
တၢင်းၸႆွႈထႅမ် လႄႈ ၶပ်ႉမၢႆႁုၼ်ႈမုၼ်းၶုိၼ်ႈယ်ႂႇ ဢၼ် လူင်ပွင်ၸုိင်ႈ ဢွၼ်ႁူဝ်ၼၼ်ႉ 
လႄႈတင်း ၵၢၼ်ၵေႃႇသၢင်ႈငမ်းယဵၼ် ဢၼ်ဢမ်ႇၶၢမ်ႇတူိဝ်ႉလႆႈလူၺ်ႈလၢႆးၵၢၼ်မူိင်း
ၼၼ်ႉယူႇယဝ်ႉ။ ဢၼ် ထၢင်ႇႁၼ်ဝႆႉၼႆႉ မီးဝႃႈ ဢမ်ႇမီးယူင်ႉယ်ႂးၵႅၼ်ႇၶႅင်ၼႅၼ်ႈၼႃ
ၼၼ်ႉၵေႃႈ ပဵၼ်လွင်ႈတၢင်းငဝ်ႈငႃႇ တႃႇၵူိတ်ႇပဵၼ်ပတိၵ်ႈၶၢတ်ႈ၊ ၼႆလႄႈ ၸင်ႇပၵ်း 
ၸ်ႂၽူိမ်ႉထႅမ်ပၼ် ဢဵၼ်ႁႅင်း တီႈႁွင်ႈၵၢၼ်လူင်ပွင်ၸုိင်ႈသေ ၼ်ႂးၵၢၼ်ၵေႃႇသၢင်ႈငမ်း 
ယဵၼ်ၼႆႉ ၸၢင်ႊၸႅၵ်ႇဢွၵ်ႇပႅတ်ႈ ၸုမ်းၸဝ်ႈၼႃႈ တီႈတၢင်ႇၸူိဝ်း ၸူိင်ႉၼင်ႇ ၽၢႆႇၸုမ်း 
သုိၵ်းၸၢဝ်းၶူိဝ်းၶဝ်။ ၼႆႉၸၢင်ႊၵူိတ်ႇဢွၵ်ႇပၼ်ႁႃ ၼ်ႂးလွင်ႈတၢင်းမူိင်းမၢၼ်ႊယူႇ၊ တီႈ 
မူိင်းမၢၼ်ႊၼႆႉ တၢမ်တူဝ်ၸုိင်ႈမူိင်း ၶဝ်ႈပဵၼ် မုၵ်ႉၸုမ်း ဢၼ်ၵဵဝ်ႇၵွင်ႉၸွမ်း 
ပတိၵ်ႈၶၢတ်ႈ၊ ၸုမ်းသုိၵ်းၸၢဝ်းၶူိဝ်းၶဝ်ၵေႃႈ မီးၽုင်းငဝ်းၵၢၼ်မူိင်း ဢၼ် ၵႂၢင်ႈၶႂၢင် 
ယုိင်ႈယ်ႂႇ။ ၽူိဝ်ႇတေၵဵပ်းဢဝ် လၢႆးတၢင်းၶဝ်ႈၸူး ၸွမ်းၼင်ႇၾိင်ႈပူိင်ၽိဝ်ၼူိဝ်မၼ်း၊ 
တႃႉမၵ်းမၼ်ႈၶၢတ်ႈၶွပ်ႈ လွင်ႈတၢင်းလမ်ႇ လွင်ႈ ပုၼ်ႈတႃႇ တၢင်းလူဝ်ႇ ၵၢၼ်ႁုၼ်ႈမုၼ်း 
ၶုိၼ်ႈယ်ႂႇ ၼမ်လူိဝ်သေ ၵၢၼ်ၶတ်းတႃႉ ၵၢၼ်ၵူၼ်း လႄႈ ၵၢၼ်မူိင်း၊ ၸဝ်ႈတႃႇၼ လႄႈ 
ၸဝ်ႈၼႃႈတီႈၽၢႆႇၵၢၼ်ၽွင်းၶဵဝ်ၶဝ် ထုၵ်ႇလီႁူႉႁၼ်ဝႃႈ လွင်ႈတၢင်းၸူိဝ်းႁဵတ်းႁ်ႂႈ သုိၵ်း 
သူိဝ် ၼ်ႂးမူိင်းမၢၼ်ႊ ပဵၼ်မႃးႁူဝ်သိပ်းပီႊၼႆႉ ၵူိတ်ႇပဵၼ် မႃးယွၼ်ႉၵၢၼ်မူိင်း ဢၼ်ဝႃႈ 
ၼႆႉ။ ၼႆႉၸင်ႇ တေႁဵတ်းႁ်ႂႈ ၽူႈလမ်ႇလွင်ႈ ၸၢဝ်းၶူိဝ်းၶဝ် တေဢမ်ႇလႆႈမႆႈၸ်ႂၸွမ်း 
လွင်ႈလူင်ပွင်ၸုိင်ႈ တေဢဝ်ၶပ်ႉမၢႆ “တႃႇၵၢၼ်မၢၵ်ႈမီးတေၶုိၼ်ႈယ်ႂႇဝႆႉဢွၼ်တၢင်း” 
ၶဝ်ႈမႃးၼ်ႂးၶၵ်ႉၵၢၼ်ငမ်းယဵၼ်မူိင်းမၢၼ်ႊ လႄႈတင်း ဢဝ်တၢင်းၸႆွႈထႅမ် မဵတ်းဢဝ် 
ႁ်ႂႈၸ်ႂပူိင်ႈၵႂႃႇၼူိဝ် လွင်ႈတုၵ်းယွၼ်းတႃႇလႅၵ်ႈလၢႆႈ တီႈတွၼ်ႈၵၢၼ်မူိင်း ၸူိဝ်းၼၼ်ႉ။ 

တီႈၵၼ် 4 ၼႆႉတႄႉ ၼႄႉၼမ်းဝႆႉ ပုၼ်ႈတႃႇ ၸဝ်ႈၼႃႇတၶဝ် လႄႈ ၽူႈၵမ်ႉၸွႆႈၶဝ် 
(ၸိူဝ်းပဵၼ် ၽၢႆႇသုၼ်ႇလဵဝ်ၶဝ်)၊ တႃႇလူင်ပွင်ၸိုင်ႈ လႄႈ တပ်ႉမတေႃႇ ဢိၵ်ႇပႃးတင်း 
တႃႇၸုမ်းသိုၵ်းၸၢဝ်းၶိူဝ်းၶဝ်။

ၶေႃႈၼႄႉၼမ်း တႃႇၸဝ်ႈၼႃႇတၶဝ် 

  	 လူဝ်ႇႁပ်ႉႁူႉဝႆႉဝႃႈ ၶပ်ႉမၢႆၸူဝ်ႈၶၢဝ်း ပႃးၸဵမ် ၵၢၼ်ၵမ်ႉၸွႆႈပၼ် ၵၢၼ်ဢုပ်ႉပိူင်ႇ 
ၸုမ်းသိုၵ်းၸၢဝ်းၶိူဝ်းၶဝ်လႆႈ လီငၢမ်းၸင်ႇ ၸင်ႇ တေ ၸၢင်ႊၵမ်ႉယွင်ပၼ်လႆႈ 
လွင်ႈမိူင်းမၢၼ်ႊ တေႁုၼ်ႈမုၼ်းၶိုၼ်ႈယႂ်ႇ၊ တေယိုၼ်းမိုဝ်းထိုင်လႆႈတေႃႇ တူင်ႇ 
ဝူင်းၵူၼ်း ဢၼ်ႁႅင်းဢေႇသေ ၵေႃႇသၢင်ႈလႆႈ ပိုၼ်ႉထၢၼ် တႃႇတေပဵၼ်မႃး 
ယူင်ႉယႂ်းလူင်ပွင်ၸိုင်ႈ ဢၼ်ၶဝ်ႈတၢင်းၵၢၼ် လႄႈ ဢၼ်ႁဵတ်းၵၢၼ်လႆႈလီငၢမ်း 
ၼႂ်းမိူင်းႁူမ်ႈတုမ်ၾႅတ်ႇတရႄႇ မိူဝ်းၼႃႈၼၼ်ႉ။ 

  	 ၸဝ်ႈတႃႇၼ လႄႈ ၽူႈလူင်းတိုၼ်း တီႈတွၼ်ႈသုၼ်ႇလဵဝ်ၶဝ် ထုၵ်ႇလီၽႅၼ် 
ၵၢၼ်လူင်းတိုၼ်း လႄႈ ၵၢၼ်ၶဝ်ႈၵႅဝ်ၸွမ်း ႁႂ်ႈပေႃးႁၼ် ထိုင်ၵမ်ႉၸွႆႈလႆႈ ပိူင် 
ၵၢၼ် ဢၼ်တမ်းဝၢင်းဝႆႉ ၸွမ်းၼင်ႇ ၶေႃႈတူၵ်းလူင်းၵိုတ်းတိုၵ်းၵႄႈၵၢင်သွင်
ၽၢႆႇ လႄႈ ၶေႃႈတူၵ်းလူင်း ၵိုတ်းတိုၵ်းတူဝ်ႈမိူင်း (NCA)။ လွင်ႈႁဵတ်းသၢင်ႈ 
ဢၼ်ၵမ်ႉၸွႆႈပၼ် ၵၢၼ်ႁုၼ်ႈမုၼ်းၶိုၼ်ႈယႂ်ႇ လႄႈ ၵၢၼ်ဢုပ်ႉပိူင်ႇ (ဢၼ်ဢမ်ႇ 

ၸႂ်ႈ ၵၢၼ်ၵမ်ႉၸွႆႈယိူင်းၸူးလွင်ႈငမ်းယဵၼ်) ၼႆႉ တေဢမ်ႇလႆႈပူၼ်ႉပႅၼ်ၶတ်း 
ၵၼ်တင်း ၶပ်ႉမၢႆၸူဝ်ႈၶၢဝ်း ဢၼ်တေလႆႈတူၺ်းပဵၼ် ၶွပ်ႇပိူင် တႃႇႁဵတ်းၵၢၼ်
ၼႂ်းၼႃႈလိၼ်ၵိုတ်းတိုၵ်းဝႆႉၼၼ်ႉ။ ပိူင်ၵၢၼ်ၼႆႉ ၸၢင်ႊၸႂ်ႉတိုဝ်းလႆႈ ၼင်ႇ 
ၶေႃႈၸီႉၸမ်ႈ တီႈဢၼ်ပႆႇလႆႈၵိုတ်းတိုၵ်းၵၼ် ၸိူင်ႉၼင်ႇ တီႈဢၼ်ၸၢင်ႊမီး 
တိုဝ်ႉတၢင်းတႃႇႁဵတ်း ၵၢၼ်ႁုၼ်ႈမုၼ်းၶိုၼ်ႈယႂ်ႇၸိူဝ်းၼၼ်ႉ။ 

  	 ၵမ်ႉၸွႆႈပၼ် ၼႃႈၵၢၼ် ၽၢႆႇဢုပ်ႉပိူင်ႇ ၸုမ်းသိုၵ်းၸၢဝ်းၶိူဝ်းၶဝ် ႁႂ်ႈမီးႁႅင်း၊ ၼႆ 
ၸင်ႇ ၶဝ်တေၸွႆႈသၢင်ႈပၼ်လႆႈၵူၼ်းမိူင်း ၸွမ်းပိူင်ၵၢၼ် မေႃႁပ်ႉပုၼ်ႈၽွၼ်းသေ 
ပိုတ်ႇပၢင်ႇလူင်ႉလႅင်းၵၼ်ၼၼ်ႉ၊ ယဝ်ႉၵေႃႈ တေပႃးၼႃႈၵၢၼ် ၸိူင်ႉၼင်ႇ ၶူင်း 
ၵၢၼ်ပွတ်းလႂ်တွၼ်ႈၼၼ်ႉ ဢၼ်သၢင်ႈၼႂ်းပိုၼ်ႉတီႈ ၵိုတ်းတိုၵ်းဝႆႉ။

  	 လူဝ်ႇႁပ်ႉႁူႉဝႆႉ လွင်ႈဝႃႈ ၽူႈၵဵဝ်ႇၵွင်ႉၶဝ် မႆႈၸႂ်ၸွမ်း ၶၵ်ႉၵၢၼ်ငမ်းယဵၼ်သေ ၶီ 
ၸႂ်ဝႃႈ ၶပ်ႉမၢႆၸူဝ်ႈၶၢဝ်းၼႆႉ ၵူဝ်ပဵၼ်ၶိူင်ႈမိုဝ်း တႃႇ ဢႃႇၼႃႇလူင်ပွင်ၸိုင်ႈသုၼ်ၵၢင် 
တေၽိုတ်ႉၶဝ်ႈမႃး ၼႂ်းၼႃႈလိၼ် ဢၼ်ယၢမ်ႈမီးသုၼ်ႇဢုပ်ႉပိူင်ႇတူဝ်ၵဝ်ႇ ၼႆ 
ယဝ်ႉ။ မႆႈၸႂ်ထႅင်ႈဝႃႈ ၵူဝ်လူင်ပွင်ၸိုင်ႈ ၵုမ်းၵမ် ငိုၼ်းၵမ်ႉၸွႆႈ တႃႇၼႃႈလိၼ် 
ၸိူဝ်းလႆႈၶၢမ်ႇ တၢမ်ႇသိုၵ်းသိူဝ်ၸိူဝ်းၼၼ်ႉ။

  	 ၸွမ်းၼင်ႇ ပိူင်ပဵၼ်တေႉတေႉၼႆၸိုင် ပိုၼ်ႉတီႈၸိူဝ်းၼႆႉ တိုၵ်ႉပဵၼ်ပိုၼ်ႉတီႈ 
ဢၼ်ၶဵင်ႈၶႅင်ၵၼ်ဝႆႉလႄႈ ၵၢၼ်ၵမ်ႉၸွႆႈၸိူဝ်းၼႆႉ တေဢမ်ႇလႆႈပဵၼ် လၢႆးတၢင်း 
ဢၼ်သူၼ်းၾႆးပၼ်ၶဝ်ၶႅင်ႈၶႅင်လိူဝ်ၵဝ်ႇထႅင်ႈ။ ပေႃးတေၵမ်ႉၸွႆႈပၼ် ၽၢႆႇၶူင်း 
ၵၢၼ်ၶူင်းသၢင်ႈပိုၼ်ႉ ထၢၼ်ၼႆၸိုင် ဢွၼ်ၼႃႈၼႆႉ တၵ်းတေလႆႈၶဝ်ႈႁႃ ငူပ်ႉငီႉ 
ၵၼ်ၵႂၢင်ႈၵႂၢင်ႈၶႂၢင်ၶႂၢင်ၵၼ်တင်း ၽူႈၵဵဝ်ႇၵွင်ႉၸိူဝ်းလမ်ႇလွင်ႈ ဢိၵ်ႇတင်း တူင်ႇ 
ဝူင်းၵူၼ်း၊ ၸုမ်းသၢင်ႈတူင်ႇဝူင်းၵူၼ်း လႄႈတင်း ၸုမ်းသိုၵ်းၸၢဝ်းၶိူဝ်းၶဝ်။ 
ပေႃးဝႃႈ တေတႄႇႁဵတ်းၵၢၼ် ၶူင်းၵၢၼ်ႁုၼ်ႈမုၼ်း ၶိုၼ်ႈယႂ်ႇ ၼႂ်းၼႃႈလိၼ် 
ပဵၼ်သိုၵ်းပဵၼ်သိူဝ် ၼႆၸိုင် ၶဝ်ႈႁႃၸူး ၽူႈလမ်ႇလွင်ႈၼႂ်းတူင်ႇတၢင်ႇ ၼႂ်းၶၵ်ႉ 
ၵၢၼ် ၸဵမ်ၸဝ်ႉလႄႈ။

  	 လူဝ်ႇႁပ်ႉႁူႉဝႆႉဝႃႈ ၵဵဝ်ႇၵပ်းလူၺ်ႈ ၵၢၼ်ၸွႆႈသၢင်ႈ လႄႈ ၵၢၼ်ဢုပ်ႉပိူင်ႇ ၸိူဝ်းၼႆႉ 
ၸုမ်းသိုၵ်းၸၢဝ်းၶိူဝ်းမၢင်ၸုမ်း လႄႈ ၽူႈၵဵဝ်ႇၵွင်ႉ ၼႂ်းၸၢဝ်းၶိူဝ်းၶဝ် ၵမ်ႈၽွင်ႈ 
ဢမ်ႇၶႂ်ႈႁႂ်ႈ ၸိုဝ်ႈသဵင်လိုဝ်းႁူင် ပိူၼ်ႈႁူႉၸွမ်းတင်းၼမ်ၼၼ်ႉ။ 

 

  	 လူဝ်ႇလႆႈယွမ်းႁပ်ႉႁၼ်ထိုင် လွင်ႈဝႃႈ တူင်ႇဝူင်းၵူၼ်း ၼႂ်းပိုၼ်ႉတီႈၶဝ် ယွမ်း 
ႁပ်ႉ လွင်ႈၸုမ်းသိုၵ်းၸၢဝ်းၶိူဝ်းၶဝ် ၶဝ်ႈပိူင်ၶဝ်ႈ တၢင်းဝႆႉတႃႇၶဝ် ဢၼ်ဝႃႈ 
ၼၼ်ႉ။ တေလႆႈၵမ်ႉယွင်ပၼ် ၼမ်ႉၵတ်ႉ ၽၢႆႇၵၢၼ်ဢုပ်ႉပိူင်ႇၽွင်းငမ်း ၸုမ်း 
သိုၵ်းၸၢဝ်းၶိူဝ်းၶဝ် တေၶိုၼ်ႈ ယႂ်ႇမႃးသေ ပဵၼ်မႃးၸုမ်းမေႃဢဝ်ပုၼ်ႈၽွၼ်း
ၼၼ်ႉ။ တႃႇၼႄလႆႈ လွင်ႈဝႃႈ ယွမ်းႁပ်ႉႁၼ်ထိုင် လွင်ႈၶဝ်ၶဝ်ႈပိူင်တီႈၵၢၼ်မိူ
င်းၼၼ်ႉ  တေလႆႈလူင်းလၢႆးမိုဝ်း ၶေႃႈပွင်ႇထုင်ႈ (MoU) လႄႈ ၶေႃႈတူၵ်းလူင်း
ႁူမ်ႈမိုဝ်းႁဵတ်းၵၢၼ် တၢင်ႇဢၼ်ၸိူဝ်းၼႆႉ။ ၼင်ႇႁိုဝ် တေႁဵတ်းလႆႈ ၸိူင်ႉၼႆ 
သမ်ႉ တေလႆႈဢုပ်ႇလူင်ႈၼႃႈ တင်းလူင်ပွင်ၸိုင်ႈ ႁႂ်ႈၶဝ်တေၽွမ်ႉၸွမ်းၼၼ်ႉ။

  	 ၼင်ႇႁိုဝ် ၵၢၼ်ၸႆွႈသၢင်ႈ ၽၢႆႇလူင်ပွင်ၸုိင်ႈ လႄႈ ၽၢႆႇပုိၼ်ႉတီႈ (ၸုမ်းသုိၵ်းၸၢဝ်း 
ၶူိဝ်း လႄႈ ၸုမ်းသၢင်ႈတူင်ႇဝူင်းၵူၼ်း) ႁဵတ်းမူိၼ် ၵၼ်ယူႇၼၼ်ႉ ႁ်ႂႈပေႃးၶဝ်ႁႃ 
ႁူမ်ႈမုိဝ်း ႁဵတ်းၸွမ်းၵၼ်ၵႂႃႇလႆႈၼၼ်ႉ တီႈလ်ႂသၢင်ႇထုၵ်ႇၵေႃႈ တေလႆႈသုိပ်ႇတၢမ်း 
လၢမ်းၶႂၢၵ်ႈ ၵမ်ႉထႅမ်ပၼ်။ လဵပ်ႈႁဵၼ်းသွၵ်ႈႁႃ တီႈၵၢၼ်ႁူမ်ႈမုိဝ်း လႄႈ လွင်ႈၵၢၼ် 
သုမ်ႇငုမ်းလႆႈ ၼ်ႂးတွၼ်ႈ ပၢႆးယူႇလီ လႄႈ ပၢႆးပၺ်ႇၺႃႇသေ သုိပ်ႇသွၵ်ႈႁႃ တုိဝ်ႉ 
တၢင်း တႃႇပၼ်ႁႅင်း ၶၵ်ႉၵၢၼ်ဢၼ်ငၢႆးမူိၼ်ၵၼ်လႆႈ ၼ်ႂးတွၼ်ႈၵၢၼ်တၢင်ႇမဵဝ်း။ 

5



ၵမ်ႉၸႆွႈပၼ် လူင်ပွင်ၸုိင်ႈ လႄႈ ၸုမ်းသုိၵ်း ၸၢဝ်းၶူိဝ်းၶဝ် ပုၼ်ႈတႃႇတေမီး ပူိင် 
ၵၢၼ် (ToR) လႄႈ ၼမ်ႉၵတ်ႉ တႃႇၶဝ်ႈပႃးလႆႈၼ်ႂး ၵေႃမတီႇႁူမ်ႈသၢင်ႈ ၶပ်ႉမၢႆ 
ၸူဝ်ႈၶၢဝ်း (IAC) ဢၼ်ၼႄႉၼမ်းဝႆႉၼၼ်ႉ။

  	 လူဝ်ႇႁပ်ႉႁူႉဝႆႉ လွင်ႈဝႃႈ တီးၶပ်ႉမၢႆၸူဝ်ႈၶၢဝ်းၼႆႉ ဢမ်ႇမီး လၢႆးၶဝ်ႈၸူး “လၢႆးလဵဝ် 
ထုၵ်ႇၵူႊတီႈ” ဢၼ်ဝႃႈၼႆႉ။ တေသွၵ်ႈႁႃလၢႆးႁဵတ်းၵၢၼ် ဢၼ်လီငၢမ်း တႃႇဢၼ် 
လႂ် ဢၼ်ၼၼ်ႉယဝ်ႉၸင်ႇ တေၵမ်ႉထႅမ်ပၼ်ၵႂႃႇ။ တူဝ်ယၢင်ႇ လၢႆးႁဵတ်းၵၢၼ် 
ဢၼ်လီငၢမ်း ၵမ်ႈၽွင်ႈ တေပႃးဝႆႉ ၼႂ်းၽိုၼ်ႁၢႆးငၢၼ်းၼႆႉယူႇယဝ်ႉ။

  	 ၵမ်ႉၸွႆႈပၼ် မိူဝ်ႈလႂ် ၵေႃႇမတီႇႁူမ်ႈသၢင်ႈၶပ်ႉမၢႆၸူဝ်ႈၶၢဝ်း (လူင်ပွင်ၸိုင်ႈ-ၸုမ်း 
သိုၵ်းၸၢဝ်းၶိူဝ်း) လႄႈ ၵေႃႇမတီႇၽႄမၼ်း ႁဵတ်း ၵၢၼ်ၼၼ်ႉ။

  	 ပ်ႂႉတူၺ်းသေ ယူႇၽၢႆႇၼႃႈၸႆွႈထႅမ်ပၼ် တႃႇၼၢင်းယိင်း တေၶဝ်ႈႁူမ်ႈပႃးၸွမ်းလႆႈ 
ၼ်ႂးၵၢၼ်ႁဵတ်းသၢင်ႈ ၶပ်ႉမၢႆၸူဝ်ႈၶၢဝ်း ၸွမ်းၼင်ႇ ၶေႃႈလႆႈၸ်ႂၵၼ် ၼ်ႂးၶေႃႈတူၵ်း
လူင်းၵုိတ်းတုိၵ်းတူဝ်ႈမူိင်း လႄႈ ၽွၼ်းၵၢၼ် ပၢင်ၵုမ်လူင်ၵၢၼ်ငမ်းယဵၼ်မူိင်းႁူမ်ႈ
တုမ်ၼၼ်ႉ။

ၶေႃႈၼႄႉၼမ်း တႃႇလူင်ပွင်ၸိုင်ႈ လႄႈ တပ်ႉမတေႃႇ

  	 လူဝ်ႇႁပ်ႉႁူႉဝႃႈ ၶပ်ႉမၢႆၸူဝ်ႈၶၢဝ်းၼႆႉ ပဵၼ်ၶေႃႈႁပ်ႉပၢၵ်ႇ လမ်ႇလွင်ႈၶေႃႈၼိုင်ႈ 
ၼႂ်း NCA ဢၼ်ဝႃႈၼၼ်ႉ။ ႁဵတ်းသၢင်ႈၶပ်ႉမၢႆၸူဝ်ႈ ၶၢဝ်းၼႆႉ လမ်ႇလွင်ႈ တႃႇ 
ၵေႃႇသၢင်ႈ လွင်ႈယုမ်ႇယမ်ၵၼ်သေ ႁႂ်ႈပေႃးသိုပ်ႇပႆလႆႈ ၶၵ်ႉၵၢၼ်ငမ်းယဵၼ် ၵႂႃႇ 
တၢင်းၼႃႈ။ ၶေႃႈယိူင်းဢၢၼ်း တႃႇတင်းမိူင်း တေၶိုၼ်ႈယႂ်ႇမႂ်ႇသုင် ပိူင်ယႂ်ႇ 
ပိုၼ်ႉတီႈၵႆယၢဝ် တီႈလႆႈၶၢမ်ႇတၢမ်ႇသိုၵ်းၼၼ်ႉ။  

  	 ယုၵ်ႉမုၼ်းပၼ် ၼမ်ႉၵတ်ႉ တီႈလုမ်းပွင်ၵၢၼ် ၸူိဝ်ႉၸၢတ်ႈလီတေႃႇၵၼ်ၶုိၼ်း 
လႄႈ ၵၢၼ်ငမ်းယဵၼ် (NRPC)။ လုမ်းပွင်ၵၢၼ် လွင်ႈ ၸူိဝ်ႉၸၢတ်ႈ လီတေႃႇၶုိၼ်း 
လႄႈ ၵၢၼ်ငမ်းယဵၼ် (NRPC) ထုၵ်ႇလီပွင်ႇၶၢဝ်ႇပၼ် တီႈလူင်ပွင်ၸုိင်ႈ ၸေႊမူိင်း 
လႄႈ ႁွင်ႈၵၢၼ်ၶဝ် ႁူႉပွင်ႇလွင်ႈ NCA၊ ၸီႉသင်ႇတီႈၶဝ် သင်မီး လွင်ႈတၢင်း 
ဢၼ်ၵဵဝ်ႇၵွင်ႉၵၼ် ပေႃးၼႆ တေလႆႈၵုမ်ၵွင်ၵၼ်တင်း ၸုမ်းသုိၵ်းၸၢဝ်းၶူိဝ်း၊ ၸုမ်း 
တူင်ႇဝူင်းၵူၼ်း လႄႈ တူင်ႇဝူင်ႇၵူၼ်း ၸူိဝ်းလႆႈၶၢမ်ႇ တၢမ်ႇသုိၵ်းၼၼ်ႉ။ တပ်ႉ 
မတေႃႇၵေႃႈ ထုၵ်ႇလီဢွၵ်ႇၶေႃႈသင်ႇ တီႈၽူႈၵွၼ်း တပ်ႉတီႈတၢင်းတ်ႂႈ ၸူိင်ႉၼင်ႇပႃႈ 
ၼူိဝ်ၼၼ်ႉ။ ႁွင်ႈၵၢၼ်ဢုပ်ႉပူိင်ႇၵူႊလွင်ႈလွင်ႈ (GAD) ၵေႃႈ တေလႆႈသင်ႇလၢတ်ႈဝႆႉ 
တီႈၽူႈႁၢပ်ႇၵၢၼ်ၶဝ် ၼ်ႂးတူင်ႇတၢင်ႇၼၼ်ႉ ၼင်ႇပႃႈၼူိဝ်ၼႆႉ ႁ်ႂႈၶဝ်ပေႃး ႁူႉပွင်ႇ 
လွင်ႈ NCA လႄႈတင်း လွင်ႈၵဵဝ်ႇၵပ်း ၶပ်ႉမၢႆၸူဝ်ႈၶၢဝ်း ၼ်ႂးမၼ်းၼၼ်ႉ။ ထုၵ်ႇ 
လီၸီႉသင်ႇဝႆႉ တီႈၽူႈႁၢပ်ႇၵၢၼ် လူင်ပွင်ၸုိင်ႈသေ ပၼ်ဝႆႉပုိၼ်ႉႁူႉ ၵဵဝ်ႇၵပ်း ၶေႃႈ 
တူၵ်းလူင်းၵုိတ်းတုိၵ်းတူဝ်ႈမူိင်း (ဢိၵ်ႇတင်း ၶေႃႈတူၵ်းလူင်းၵုိတ်းတုိၵ်း ၵႄႈၵၢင် 
သွင်ၽၢႆႇ)၊ သင်ဝႃႈ ဢမ်ႇႁဵတ်း ၶပ်ႉမၢႆၸူဝ်ႈၶၢဝ်း တေမီးၽွၼ်းယွၼ်ႈသင်၊ သင် 
ႁဵတ်း တေမီးၽွၼ်းယွၼ်ႈသင် တီႈသဵၼ်ႈတၢင်းၵၢၼ်ငမ်းယဵၼ် ၸူိင်ႉႁိုဝ် လႄႈ 

တင်း လွင်ႈႁုၼ်ႈမုၼ်းၶုိၼ်ႈယ်ႂႇ ၽဵင်ႇမူိၼ်ၵၼ် ၼ်ႂးမူိင်းမၢၼ်ႊ ၸူိဝ်းၼႆႉ ယူႇယဝ်ႉ။

  	 ဢွၵ်ႇၶေႃႈၸီႉသင်ႇ တီႈလူင်ပွင်ၸိုင်ႈ ၸၼ်ႉၸေႊမိူင်း လႄႈ ၸေႊတိူင်း (ဢိၵ်ႇ 
တင်း ၸၼ်ႉမိူင်းႁူမ်ႈတုမ်) တေလႆႈဢုပ်ႇၵုမ် ငူပ်ႉငီႉၵၼ် တင်းၽူႈၵဵဝ်ႇၵွင်ႇ 
ၸိူဝ်းလမ်ႇလွင်ႈယဝ်ႉသေ ႁပ်ႉႁွင်းပၼ် ဝႂ်ပိူင်ႇငမ်းတီႈလိၼ် ဢၼ်ၸုမ်းသိုၵ်း 
ၸၢဝ်းၶိူဝ်း ၸိူဝ်းလူင်းလၢႆးမိုဝ်း NCA ဢွၵ်ႇဝႆႉပၼ်ၼၼ်ႉ။ လဵပ်ႈႁဵၼ်းသေ 
ငူပ်ႉငီႉ လွင်ႈႁပ်ႉႁၼ်ထိုင် ယူင်ႉပိူင် ၵၢၼ်ဢုပ်ႉပိူင်ႇ ၸုမ်းသိုၵ်းၸၢဝ်းၶိူဝ်း 
ဢၼ်မီးဝႆႉ ၸိူင်ႉ ၼင်ႇ ၵၢၼ်တီႈလိၼ်၊ ၵၢၼ်ပႃႇမႆႉ၊ ၵၢၼ်ၶူဝ်းႁႄႈတိုၼ်းလၢင်း၊ 
ၵၢၼ်ၽုၵ်ႇသွမ်ႈ၊ ၵၢၼ်လုမ်းလႃး ပၢႆးယူႇလီ၊ ၵၢၼ်ပၢႆးပၺ်ႇၺႃႇ၊ ၵၢၼ်တတ်း 
သိၼ်၊ လွင်ႈပၵ်းပိူင်ပိူင်ႇတီႈလိၼ် ၸွမ်းၼင်ႇၾိင်ႈထုင်း ၸိူဝ်းၼႆႉ။ ယွမ်းႁပ်ႉ 
ႁၼ်ထိုင် ယူင်ႉပိူင်ၵၢၼ်ဢုပ်ႉပိူင်ႇ ၸိူဝ်းၼႆႉၼႆၸိုင် ၸၢင်ႊငၢႆႈငႅမ်ႈ တႃႇၵေႃႇ 
သၢင်ႈလွင်ႈယုမ်ႇယမ်ၵၼ်သေ ၸီႉၼႄလႆႈ ႁႅင်းၸႂ်ၵၢၼ်မိူင်း ဢၼ်ဝႆႉတေႃႇ 
တပ်ႉမတေႃႇ လႄႈ လူင်ပွင် ၸိုင်ႈၼၼ်ႉ။

  	 ႁပ်ႉပၢၵ်ႇႁႂ်ႈၼႄႉၼွၼ်းဝႃႈ ၵၢၼ်ပိၼ်ႇပႅင်လႅၵ်ႈလၢႆႈ ပၵ်းပိူင်ၾိင်ႈမိူင်း လႄႈ 
ပေႃႇလၸီႇ ဢၼ်တၢင်ႇၼႄဝႆႉ တီႈၸၼ်ႉမိူင်းႁူမ်ႈတုမ် ၸိူဝ်းၼႆႉ တၵ်းတေ 
လႆႈဢုပ်ႇဢူဝ်း ငူပ်ႉငီႉၵၼ်တင်း ၸုမ်းသိုၵ်းၸၢဝ်းၶိူဝ်း လႄႈ ၽူႈတူင်ႉၼိုင် 
ၵၢၼ်ငမ်းယဵၼ် ၸိူဝ်းၵဵဝ်ႇၵွင်ႉ ဢၼ်ဝႃႈၼၼ်ႉ။ မိူဝ်ႈတေလႅၵ်ႈလၢႆႈ တီႈၵၢၼ် 
ႁႅၼ်းၾိင်ႈမိူင်းၼၼ်ႉ တေလႆႈၼပ်ႉသွၼ်ႇပႃး ၶေႃႈတူၵ်းလူင်းၵိုတ်းတိုၵ်း 
တူဝ်ႈမိူင်း (ပိူင်ယႂ်ႇမၼ်း ၶပ်ႉမၢႆၸူဝ်ႈၶၢဝ်း) သေ ယုၵ်ႉမုၼ်း ၵၢၼ်ႁူမ်ႈသၢင်ႈ 
ၵႄႈၵၢင် လူင်ပွင်ၸိုင်ႈ လႄႈ ၸုမ်းသိုၵ်းၸၢဝ်းၶိူဝ်း မိူဝ်ႈၽွင်းၶၢဝ်းယၢမ်းၸူဝ်ႈ
ၶၢဝ်း။ လူင်ပွင်ၸိုင်ႈ လႄႈ တပ်ႉသိုၵ်းမိူင်းမၢၼ်ႊ ထုၵ်ႇလီၼႄ လွင်ႈဢွၼ်ႁူဝ် 
ၵၢၼ်မိူင်း၊ ဢဝ်ၶေႃႈတူၵ်းလူင်း ၼႂ်းပၢင်ၵုမ်လူင် လွင်ႈငမ်းယဵၼ်မိူင်းႁူမ်ႈတုမ် 
ၶဝ်ႈၵႂႃႇၼႂ်းၶၵ်ႉၵၢၼ်ႁႅၼ်းၾိင်ႈမိူင်း ၼႂ်းလုမ်းတႅၼ်းၽွင်းၼၼ်ႉ။

    

  	 ႁဵတ်းဢွၵ်ႇ ၶပ်ႉမၢႆဢၼ်ၼိုင်ႈ- လူင်ပွင်ၸိုင်ႈ၊ ၸုမ်းသိုၵ်းၸၢဝ်းၶိူဝ်း လႄႈ ၸုမ်း 
တူင်ႇဝူင်းၵူၼ်းၶဝ် ယူႇတီႈ ၵေႃႇမတီႇ ၶပ်ႉမၢႆၸူဝ်ႈ ၶၢဝ်းသေ တေႁဵတ်းသင်လႆႈ 
လၢႆလၢႆ ဢၼ်ဝႃႈၼၼ်ႉ။ ၼင်ႇႁိုဝ် ၵူႊၽၢႆႇ တေတူၵ်းလူင်းၵၼ်လႆႈၼၼ်ႉ ၸတ်း 
ႁဵတ်း ၵေႃႇမတီႇႁူမ်ႈသၢင်ႈ ၶပ်ႉမၢႆၸူဝ်ႈၶၢဝ်း၊ ၵၢၼ်ၼႆႉ ဢမ်ႇထုၵ်ႇလီပႂ်ႉ တေႃႇ 
ထိုင် တတ်းမၵ်းလႅၼ်လိၼ် တပ်ႉၽႂ်တပ်ႉမၼ်း ပေႃးယဝ်ႉတူဝ်ႈ။ ၼႆႉထုၵ်ႇလီ 
ဝူၼ်ႉၶႆႈသေ ၵေႃႇတင်ႈၸွမ်း လၢႆးတၢင်း ဢၼ်မူၼ်ႉမႄးလႆႈ ငၢႆႈငၢႆႈၼၼ်ႉ၊ ယႃႇ 
ပေႁႂ်ႈမီးၶၵ်ႉၵၢၼ်လၢႆလၢႆၸၼ်ႉ ၸၢင်းၵိုတ်းၶမ်ပႅတ်ႈ။ ၶၢဝ်းယၢမ်း တႃႇတေၵေႃႇ 
တင်ႈ ၵေႃႇမတီႇၶပ်ႉမၢႆၸူဝ်ႈၶၢဝ်းၼႆႉ ဢမ်ႇထုၵ်ႇလီ ႁဵတ်းႁႂ်ႈ ၵၢၼ်ငၢၼ်းၶပ်ႉ 
မၢႆၸူဝ်ႈၶၢဝ်း ဢၼ်တေလူင်း ပိုၼ်ႉတီႈၼၼ်ႉ ၸိူင်ႉႁိုင်ၵႂႃႇပႅတ်ႈ။

 	 ဝူၼ်ႉဝႃႈ ၽွတ်ႈတင်ႈ ၵေႃႇမတီႇ ၸၼ်ႉၸေႊမိူင်း လႄႈ ၸေႊတိူင်း ဢၼ်ပႃး 
ၽူႈလမ်ႇလွင်ႈၵူႊၽၢႆႇ (ပႃးလူင်ပွင်ၸိုင်ႈ၊ ၸုမ်းသိုၵ်း ၸၢဝ်းၶိူဝ်း၊ ၸုမ်းသၢင်ႈ 
တူင်ႇဝူင်းၵူၼ်း၊ တူဝ်တႅၼ်း ၼႂ်းတူင်ႇဝူင်းၵူၼ်း လႄႈ ၽူႈႁဵတ်းၵၢၼ် တီႈၶၼ်ႈ 
တွၼ်ႈသုၼ်ႇလဵဝ်ၶဝ်) ပိူဝ်ႈတႃႇ ႁူမ်ႈမိုဝ်း တမ်းဝၢင်းၶေႃႈတႅပ်းတတ်း တႃႇၵၢၼ် 
ၵမ်ႉၸွႆႈ လႄႈ တႃႇၵၢၼ်ႁုၼ်ႈမုၼ်းၶိုၼ်ႈယႂ်ႇ ဢိၵ်ႇပႃး ၵၢၼ်လူင်းတိုၼ်း ၶၼ်ႈ 
တွၼ်ႈ သုၼ်ႇလဵဝ်။ ၵေႃႇမတီႇၸၼ်ႉၸိုင်ႈမိူင်း-ပွတ်းတွၼ်ႈၼိုင်ႈၼႆႉ ၸၢင်ႊၵမ်ႉ 

ယွင်ပၼ်လႆႈ တႃႇႁူမ်ႈမိုဝ်းၵွင်ႉသၢၼ် တီႈၵၢၼ်ၸွႆႈထႅမ် လႄႈ မိူဝ်ႈတေထတ်း 
သၢင် တေလူဝ်ႇလွင်ႈတၢင်းသင် ဢွၼ်တၢင်း ၼႆၼၼ်ႉ။ ၵေႃႇသၢင်ႈ ၶပ်ႉမၢႆ 
တူင်ႇတၢင်ႇ (တူဝ်ယၢင်ႇ ၶၼ်ႈတွၼ်ႈ ပၢႆးယူႇလီ) ႁႂ်ႈဢွင်ႇမၢၼ်သေ ႁႂ်ႈပဵၼ်မႃး 
ၽွၼ်းၵၢၼ်လီ ပုၼ်ႈတႃႇတူင်ႇဝူင်းၵူၼ်း ၸိူဝ်းလႆႈၶၢမ်ႇ တၢမ်ႇသိုၵ်း။ ၵူၺ်းၵႃႈ 
ၵေႃႇမတီႇၼႆႉ ဢမ်ႇထုၵ်ႇလီႁၼ်ပဵၼ် လၢႆးတၢင်းတၢင်ႇဢၼ် တႃႇယုၵ်ႉမုၼ်း 
လွင်ႈပိုတ်ႇပၢင်ႇလူင်ႉလႅင်း လႄႈ ၵၢၼ်လႅၵ်ႈလၢႆႈ ပဵၼ်တၢင်းၵၢၼ် ဢၼ် ထုၵ်ႇ 
လီမီး ပိူဝ်ႈတႃႇ ၵေႃႇမတီႇၸၼ်ႉၸိုင်ႈမိူင်း-ပွတ်းတွၼ်ႈၼိုင်ႈၼႆႉ ၸၢင်ႊပဵၼ်လႆႈ 
ၵေႃႁူမ်ႈသၢင်ႈ တႃႇၶပ်ႉမၢႆၸူဝ်ႈၶၢဝ်း။ ၵေႃႇမတီႇ ႁူမ်ႈသၢင်ႈၸၼ်ႉၸိုင်ႈမိူင်း-
ပွတ်းတွၼ်ႈၼိုင်ႈ တႃႇၶပ်ႉမၢႆၸူဝ်ႈၶၢဝ်းၼႆႉ ႁဵတ်းသၢင်ႈလႆႈ ၵေႃႇမတီႇၵုမ်းၵၢၼ် 
တႃႇၶူင်းၵၢၼ်လူင်ႈၼႃႈ လႄႈ ၵၢၼ်တူင်ႉၼိုင် တႃႇလွင်ႈငမ်းယဵၼ် ၼႂ်းၼႃႈ 
လိၼ်ၵိုတ်းတိုၵ်းၼၼ်ႉယူႇယဝ်ႉ။

	 တႃႇတေပွင်ပဵၼ် ၶပ်ႉမၢႆၸူဝ်ႈၶၢဝ်းၼႆႉ ဢမ်ႇထုၵ်ႇလီ ၸႂ်ယႂ်ႇ တႃႇတေမၵ်းတတ်း
လႅၼ်ၶၼ်ႈၵၢၼ်သိုၵ်းၵၢၼ်သိူဝ်။ ႁဵတ်းၸိူင်ႉၼႆၼႆႉ ၸၢင်ႊတုမ်ႉတိူဝ်ႉ ၵၢၼ်ၸွႆႈ 
သၢင်ႈပၼ်ၵူၼ်းမိူင်း ဢိၵ်ႇတင်းၶေႃႈယိူင်းဢၢၼ်း ဢၼ်ၶႂ်ႈလႆႈၶႂ်ႈပဵၼ်ၼၼ်ႉ 
ယူႇယဝ်ႉ။

ၶေႃႈၼႄႉၼမ်း တႃႇၸုမ်းသိုၵ်းၸၢဝ်းၶိူဝ်း

  	 တေလႆႈႁပ်ႉႁူႉဝႆႉဝႃႈ ၼင်ႇႁိုဝ် ၵူၼ်းတင်းၼမ် တေယုမ်ႇယမ်ယွမ်းႁပ်ႉ ၵၢၼ် 
ဢုပ်ႉပိူင်ႇၸဝ်ႈၵဝ်ႇ သေ ၵၢၼ်ၵမ်ႉၸွႆႈ ဢၼ်ၸဝ်ႈၵဝ်ႇ ႁဵတ်းပၼ် တႃႇၵူၼ်းမိူင်း 
ၼႂ်းတူင်ႇဝူင်းၵူၼ်း လႆႈၶၢမ်ႇတၢမ်ႇသိုၵ်းၼၼ်ႉ တၵ်းတေလႆႈမူၼ်ႉမႄး ပိူင်ၵၢၼ် 
ဢုပ်ႉပိူင်ႇၸဝ်ႈၵဝ်ႇ။ ဢၼ်ၼႆႉၼႆႉ လမ်ႇလွင်ႈဝႆႉ တီႈတွၼ်ႈၵၢၼ် ၽၢႆႇမၢၵ်ႈမီး၊ 
ၽၢႆႇၵဵပ်းၶွၼ်ႇ လႄႈ ၽၢႆႇၸတ်းၵၢၼ် မေႃႇႁႄႈတိုၼ်းလၢင်း ၼႂ်းပိုၼ်ႉတီႈ ၸုမ်း 
သိုၵ်းၸၢဝ်းၶိူဝ်းၶဝ်။

  	 ၼင်ႇႁိုဝ် တေၸွႆႈသၢင်ႈပၼ်လႆႈ တူင်ႇဝူင်ႇၵူၼ်း လႄႈတင်း တႃႇ ‘သၢင်ႈပိူင် 
ၾႅတ်ႇတရႄႇ တႄႇဢဝ်တၢင်းတႂ်ႈ’ ၼႆႉ လူဝ်ႇသၢင်ႈ ၶေႃႈမုင်ႈႁၼ် ပုၼ်ႈတႃႇ 
ယူင်ႉၵၢၼ်ဢုပ်ႉပိူင်ႇ ၶွင်ၸုမ်းသိုၵ်းၸၢဝ်းၶိူဝ်းၶဝ် တႃႇယၢမ်းလဵဝ် လႄႈ တႃႇၶၢဝ်း 
ယၢဝ်းမိူဝ်းၼႃႈ ႁႂ်ႈၸႅင်ႈလႅင်း ၸပ်းၸႂ်ၶဝ်ဝႆႉ။ မိူဝ်ႈၽွင်း ၵၢၼ်မူၼ်ႉမႄးလၵ်းမိူင်း 
တိုၵ်ႉပဵၼ်ယႂ်ႇယူႇၼႆႉ တၵ်းလႆႈၸႂ်ႉတိုဝ်း ၶပ်ႉမၢႆၸူဝ်ႈၶၢဝ်းသေ သိုပ်ႇၶတ်းၸႂ်ႁႂ်ႈ 
ၶိုပ်ႈၼႃႈၵႂႃႇၸူး ၾိင်ႈပိူင်ၾႅတ်ႇတရႄႇယူႇယဝ်ႉ။

  	 လူဝ်ႇတႅမ်ႈဝႆႉ ပိူင်ၵၢၼ် (ToR) တႃႇထၢၼ်ႈငၢၼ်း လႄႈ ပုၼ်ႈၽွၼ်း ၵေႃႇမတီႇ 
ႁူမ်ႈသၢင်ႈ ၶပ်ႉမၢႆၸူဝ်ႈၶၢဝ်းသေ တိုၵ်းသူၼ်း လူင်ပွင်ၸိုင်ႈ တႃႇၸတ်းႁဵတ်းပၼ် 
ပၢင်ၵုမ်ၵေႃႇမတီႇ။ တႅပ်းတတ်းဝႆႉဝႃႈ လွင်ႈတၢင်းဢၼ်လႂ် လႄႈ တွၼ်ႈၵၢၼ် 
ဢၼ်လႂ်ၼႆႉ တေဢဝ်မွပ်ႈပၼ် ၵေႃႇမတီႇႁူမ်ႈသၢင်ႈ ၶပ်ႉမၢႆၸူဝ်ႈၶၢဝ်းသေ ၸိူဝ်း 
လႂ်သမ်ႉ ၸုမ်းသိုၵ်းၸၢဝ်းၶိူဝ်း ၸုမ်းလႂ်ၸုမ်းၼၼ်ႉ တင်း လူင်ပွင်ၸိုင်ႈ တေ 
ဢုပ်ႇၵၼ် သွင်ၽၢႆႇၶေႃၶေႃ ဢၼ်ဝႃႈၼၼ်ႉ။ ၵေႃႇမတီႇႁူမ်ႈသၢင်ႈ ၶပ်ႉမၢႆၸူဝ်ႈ 
ၶၢဝ်းၼႆႉ ထုၵ်ႇလီပၵ်းၸႂ် တႃႇတူၵ်းလူင်း ၵၼ်လႆႈ လၵ်းပိူင်မၼ်းၵွႆး၊ ႁူဝ်ယွႆႈ 
မၼ်းတႄႉ တေၸတ်းၵႂႃႇၸွမ်း ၼႃႈၵၢၼ်တူင်ႇတၢင်ႇ ဢၼ်လႂ်ဢၼ်ၼၼ်ႉ။ 
ၵပ်းသၢၼ်ၵၼ်တင်း ၵေႃႇမတီႇႁူမ်ႈသၢင်ႈ ၶပ်ႉမၢႆၸူဝ်ႈၶၢဝ်း ပိူဝ်ႈတႃႇတၢင်ႇၼႄ 
တီႈၵေႃႇမတီႇၸၼ်ႉၸိူဝ်ႉၸၢတ်ႈ-ပွတ်ႈတွၼ်ႈၼိုင်ႈ ၼင်ႇႁိုဝ် ပေႃးတေဢုပ်ႇလႆႈ 
ၵဵဝ်ႇၵပ်း ၵၢၼ်ၸွႆႈထႅမ် လႄႈ ၶူင်းၵၢၼ်ၶိုၼ်ႈယႂ်ႇ လႄႈ ၵၢၼ်လူင်းတိုၼ်း သုၼ်ႇ 
လဵဝ်ၶဝ်။

  	 ၵဵဝ်ႇၵပ်းလူၺ်ႈ ၵေႃႇမတီႇႁူမ်ႈသၢင်ႈ ၶပ်ႉမၢႆၸူဝ်ႈၶၢဝ်းၼႆႉ ၶႂ်ႈၼႄႉၼမ်းပႃး ၵေႃ 
ၽႄၸၼ်ႉၸေႊမိူင်း လႄႈ တိူင်း ပိူဝ်ႈတႃႇ တေဢုပ်ႇ ၵုမ်လႆႈ လွင်ႈၵၢၼ်ၵမ်ႉၸွႆႈ 
လႄႈ လွင်ႈၶူင်းၵၢၼ်ႁုၼ်ႈမုၼ်းၶိုၼ်ႈယႂ်ႇ ဢိၵ်ႇတင်း လွင်ႈၵၢၼ်လူင်းတိုၼ်း 
ၶၼ်ႈတွၼ်ႈသုၼ်ႇလဵဝ်။

  	 ႁဵတ်းႁႂ်ႈၸႅင်ႈလႅင်းသေ ၵပ်းသိုပ်ႇၵၼ်တင်း ၶပ်ႉမၢႆ ၸုမ်းသိုၵ်းၸၢဝ်းၶိူဝ်းၶဝ် 
ပိူဝ်ႈတႃႇ ၶဝ်ႈႁူမ်ႈႁဵတ်းၸွမ်း ၸဝ်ႈၼႃႇၼၶဝ် ဢိၵ်ႇတင်း ၽူႈတူင်ႉၼိုင် ၽၢႆႇ 
ၸွႆႈထႅမ်ၶဝ် လွင်ႈဝႃႈ ႁူဝ်ၶေႃႈဢၼ်လႂ် ထုၵ်ႇလီလၢတ်ႈၼႄ တီႈလုမ်းၵပ်းသၢၼ် 
ၶဝ်၊ တီႈလုမ်းၸၼ်ႉငဝ်ႈငုၼ်း လႄႈ လုမ်းၸၼ်ႉၸေႊတွၼ်ႈ ၽၢႆႇၸုမ်းၸၢဝ်း
ယိပ်းၵွင်ႈၵၢင်ႇၶဝ် ၼႆၼၼ်ႉ။

ၶေႃႈၼႄႉၼမ်း တႃႇၶၼ်ႈတွၼ်ႈသုၼ်ႇလဵဝ်

  	 လူဝ်ႇႁူႉဝႆႉဝႃႈ ၼႃႈလိၼ်ၵိုတ်းတိုၵ်း တီႈၸဵင်ႇၸၢၼ်းဝၼ်းဢွၵ်ႇမိူင်းမၢၼ်ႊၼႆႉ 
ဢမ်ႇၸႂ်ႈဝႃႈ ၼႃႈလိၼ်ဢၼ် ပတိၵ်ႈၶၢတ်ႈ ယဝ်ႉတူဝ်ႈ ၵႂႃႇၼၼ်ႉ၊ တႃႇတေ 
ႁဵတ်းၵၢၼ် ပတိၵ်ႈၶၢတ်ႈ ႁႂ်ႈပေႃး တေဢမ်ႇလုၵ်ႉၶိုၼ်းမႃးၼၼ်ႉလႄႈသင်၊ တႃႇ 
တေလႆႈတမ်းၸႂ် ႁဵတ်းၵၢၼ်ငၢၼ်း ၼၼ်ႉလႂ်၊ တႃႇလူတ်းယွမ်းၽေးၶဵၼ် သိင်ႇ 
ဝႅတ်ႉလွမ်ႉၼၼ်ႉလႂ်၊ တႃႇတေမီးၽွၼ်းလီၼမ်မႃးၼၼ်ႉ ဢမ်ႇငၢႆႈငၢႆႈ။

  	 လူဝ်ႇႁူႉဝႆႉဝႃႈ ၸုမ်းသိုၵ်းၸၢဝ်းၶိူဝ်းၶဝ် ပဵၼ်ဝႆႉမုၵ်ႉၸုမ်းဢၼ်ဢုပ်ႉပိူင်ႇလႆႈ 
တွၼ်ႈၵၢၼ်မၢၵ်ႈမီးယူႇႁင်းၶဝ် ၼႂ်းပွတ်းတွၼ်ႈ မိူင်းမၢၼ်ႊ ၸဵင်ႇၸၢၼ်းဝၼ်း 
ဢွၵ်ႇၼၼ်ႉ တင်းၼမ်တင်းလၢႆ၊ ၵွပ်ႈၼႆ ၵၢၼ်မၢၵ်ႈမီးၸဝ်ႈၵဝ်ႇၼႆႉ ၵႃႊလႆႈလူင်း 
မၢႆၽၢင် တီႈႁွင်ႈၵၢၼ်ၶဝ် ၼင်ႇႁိုဝ် တေလႆႈသုၼ်ႇ ႁဵတ်းသၢင်ႈၼၼ်ႉယူႇယဝ်ႉ။ 
ၼႆလႄႈ တေလႆႈၵပ်းသိုပ်ႇတိတ်းတေႃႇၵၼ်တင်း ၸုမ်းသိုၵ်းၸၢဝ်းၶိူဝ်း ၸဵမ် 
ၸၼ်ႉတႂ်ႈ တေႃႇ ၸၼ်ႉငဝ်ႈၸိုင်ႈယူႇယဝ်ႉ။

  	 ယႃႇပေၵေႃႇသၢင်ႈ ၶူင်းသၢင်ႈပိုၼ်ႉထၢၼ် ယႂ်ႇယႂ်ႇလူင်လူင်၊ ယႃႇပေဢၢင်ႈဢဝ် 
ဢွၵ်ႇ ၶူဝ်းႁႄႈတိုၼ်းလၢင်း ယႂ်ႇယႂ်ႇၼမ်ၼမ် ၼႂ်းၼႃႈ လိၼ် ဢၼ်ယၢမ်ႈလႆႈ 
ၶၢမ်ႇတၢမ်ႇသိုၵ်းသိူဝ် မိူဝ်ႈၽွင်းၶၢဝ်းယၢမ်းၸူဝ်ႈၶၢဝ်းၼႆႉ။ ပဵၼ်ငဝ်းလၢႆး ၵၢၼ် 
ၵိုတ်းတိုၵ်း ဢၼ်လူႉၵွႆၶိုၼ်းငၢႆႈငႅမ်ႈ လႄႈ တေဢမ်ႇမီးလွင်ႈၾိင်ႈမိူင်းသုမ်ႇငုမ်း၊ 
တေမီးလွင်ႈၶဵင်ႇတႃႉတႃႇသုၼ်ႇလႆႈၵူၼ်း၊ ဢမ်ႇၸႂ်ႈယုမ်ႇယမ်လႆႈ ၽူႈလမ်ႇလွင်ႈ 
ၶဝ် တင်းပိုၵ်း။ 

  	 တိူင်ႇပၢင်ႇၶဝ်ႈၸူး တူင်ႇဝူင်းၵူၼ်းၼႂ်းပိုၼ်ႉတီႈ ၵႂၢင်ႈၵႂၢင်ႈၶႂၢင်ၶႂၢင် ၸွမ်းၼင်ႇ 
ပိူင်ၵၢၼ် ၶေႃႈလႆႈၸႂ် ပွင်ႇၶၢဝ်ႇလူင်ႈၼႃႈ လွတ်ႈလွတ်ႈ လႅဝ်းလႅဝ်း (FPIC) သေ 
ၸႂ်ႉတိုဝ်းလၵ်းၸဵင်ႁဵတ်းၵၢၼ် ၶွပ်ႇပူဝ်ႇရေးသျိၼ်း ၵၢၼ်ငိုၼ်းတွင်း ၵူႊမိူင်းမိူင်း 
(IFC) ၸိူဝ်းၼႆႉ။ ၸႂ်ႉတိုဝ်း ပိူင်ၵၢၼ်မၢၵ်ႈမီး ၼႂ်းငဝ်းလၢႆး ဢၼ်ၸၢင်ႊၵိူတ်ႇပဵၼ် 
ပတိၵ်ႈၶၢတ်ႈ (CSBP) သေ ႁဵတ်းသၢင်ႈၸွမ်းၼင်ႇ ၶေႃႈၸီႉၸမ်ႈ တႃႇသုၼ်ႇလႆႈ 
သုၼ်ႇပဵၼ်ၵူၼ်း (HRDD) ၽဵၼ်ႈၽဵၼ်ႈလႄႈ။ ၵၢၼ်ႁဵတ်းသၢင်ႈ တင်းသဵင်ႈၼႆႉ 
တၵ်းတေလႆႈ ၶူပ်းငမ်ႇၵၼ်တင်း ပၵ်းပိူင်ၾိင်ႈမိူင်း မိူင်းမၢၼ်ႊ ဢိၵ်ႇပႃး ပေႃႇ 
လၸီႇ ၸုမ်းသိုၵ်းၸၢဝ်းၶိူဝ်းသေ တိုၼ်းတေဢမ်ႇလႆႈ ပူၼ်ႉပႅၼ်လႃးလႃးယဝ်ႉ

